
LATAIQUI' LINIEPA SAN

MARCOS LOYA'APAILE AL C'A
LIXPIC'EPA LANDIOS

1 Fa'a tipa'a liniliya lixpic'epa LanDios. Ile
lataiqui' ac'a loya'apa, tipalaijma Jesucristo, ilque
li'Hua LanDios. Cu'i'molhuo’ te ts'i'ic' lipangopa
luya'ampa ite lataiqui'. 2 Jilpe lije'e cal profeta
Isaias inilijmpa lo'iya. Ile linilpa tuya'e’ te ts'i'ic'
linespa LanDios, ticua:
jAlquimf'ela'l Iya' cumme'ma lainepaluc,
ilque ticuaita ate'a, tilanc'e'eto’ lopene.

3 Pe ailopa'a quilya' ilque tuya'ata, tu'itola’ lan
xanuc' lafot'teyacotltsi,

tu'itola’: “ToHanc'e'ele lipene lalPoujna.

Tol'e'ele alijca lane pe loyaicoya.”

4 Licuaiyunni Juan Bautista enantpa ite lataiqui'.

Malque Juan epaluc LanDios lipalaicopa Isaias.

Icuaitsi Juan al pana' Jordan pe ailopa'a
quilya'. Jilpe tepo'iyale. Tu'ila' tixhuej'menanca
lo'epa lixcay. Tepolite. FLanDios tilonc'e'e'mola’
lijunac'. 5 Lan xanuc' ni petsi lomana' al distrito
Judea, jouc'a jahuay lan xanuc' nomana' lilya'
Jerusalén, ipalunca lilpitelolya', iye'me, icuaitsa
pe lopa'a Juan. Uya'a'me li'epa lixcay. Ticuayi:
“Alsuej'menamma”.  Juan epo'i'mola’ al pana’
Jordan.

6 Ilque Juan lipijahua’ ipufcompa ipimij camello.
Lifi'ejma ixmi. Litejua' lotepa axa'muly acujua c'ec.
7Tuya'e', tu'ila”

—Iya' aicuai'ma ate'a. Tijoula' ticuaihuo
ocuena Xxonca acueca'. Iya' aimal'onspa to
ilque, caxina alaic'ata, aimi'iya cuhualc'eya
lic'eji'. & Iya' capo'icolhuo’ aja’, ilque ticuaiyunni
tepo'ico'molhuo’ cal Espiritu Santo.

9 Tine litiné Jesus ipanni al distrito Galilea, jilpe
lilya' Nazaret. Icuaitsi al pana' Jordan jilpe Juan
epo'ima. 10 Lipanni Jesus laja’, ixim'ma eximma
lema'a, ixim'ma cal Espiritu Santo ti'onlcospa
to cal fujca ja'mu', imunni, icuaitsi pe lacaxu,
ihuoxaf'caitsi. 11 Jesus icuejma jilpe lema'a
tipalay, timi:

—Ima' mai'Hua, ca'ehuo' capic'a juaiconapa.
Latenima lopicuejma’ jouc'alo'ejma’.

12 Lijou'ma aiquicol'ma, cal Espiritu Santo
i'hua'a'ma Jesus, icuaitsi pe ailopa'a quilya'.
13Jitpiya ipajntsi oquej nuxans quitine pe lomana’
lan ximalo quinneja. Lonta'a Satands ehuai'ma.
Icuaitsa lapaluc' quema'a, itoc'i'me.

14 Lijoupa litats'empa Juan Bautista, Jesus
ipanni al distrito Judea. I'hua'ma al distrito
Galilea. Jilpe tuya'e' lixpic'epa LanDios, ite lataiqui’
ac'aloya'apa. 15 Tu'ila' lan xanuc":

—Fa'a li'a tamats' LanDios cal Cuecaj Rey ticux-
ela' lixanuc'. Tolsuej'menca. Tolapenufle Lataiqui'
loya'apa ite al c'a lixpic'epa LanDios.

16 Anuli litine Jesus ti'hua lema al cuecaj
quin'nuhua' cuftine Galilea. Ixim'mola’ Simon
jouc'a Andrés, ilque ipima Simon. Ilne lapimaye
in'nolpa catuye, tecajm'miyi litxami laja. 17 Jesus
timila':

—iLihuejla'!  Capi'i'molhuo’ ocuena colpenic'.
Aimolahueconayacola' latuye. Tolahuetola' lan
xanuc' lihuejla'.

18 Aits'icol'mola’. Simon jouc'a Andrés ipo'no'me
lilxami. Thuej'me Jesus.

19 Iye'me nihuata, Jesus ixim'mola’ Jacobo
i'hua Zebedeo, jouc'a Juan, ilque ipima Jacobo.
Ilne ticusc'olanna al barco, tipufmotieyi
litxami. 20 Aiquicol'ma, Jesus ijoc'i'mola’. Iiniya
ipo'nom'mola’ Zebedeo quit'ailli' jouc'a no'epa
canic' imanenca al barco. Thuej'me Jesus.

21 Iye'me lilya' Capernaum. Litine conxa-
jya i'hua'ma Jesus lajut'} pe lafolyomma ]ﬂpiya
imuc'i'mola’ lan xanuc', 22 line lan xanuc' ixim'me
ac'a lomuc'iyalepa Jesus, ixim'me icueya limane.
Ticuayi:

—Acueca' ilque litaiqui'. Latpomxiye no-
muc'iyalepa locuxepa LanDios, ilne aimi'onlspola'
to Jesus.

23 Jilpiya pe lafolyomma tipa'a anuli cal xans
litsufaipa conta'a. Cal xans ija'a'ma ujfxi. 24 Timi:

—Ima' conJesus mas Nazaret, ste cof'epa? ¢Te
cotsufaicomma ima' fa'a pe lalmana'? ¢Te aga
ocuai'ma fa'a ma le'a aljou'ne'monga'? Iya' nimet-
saicohuo'. Ima' umPaxi, 0'’huayomma LanDios.

25JesUs itale'ma, timi:

—iTi-ch'ixcotso'! jTaipanni ilca'a cal xans!

26 f.onta'a ife'ne'ma ujfxi cal xans, ija'a'ma ujfxi,
ipananni. 27 Lan xanuc' nomana' jilpe lajutt
ixim'me acueca' li'ipa. Icuis'e'moltsi, timiyoltsi:

—¢Te jale ilta'a lataiqui'? Iica'a Jesus ituca' lo-
muc'iyalepa. Icueya limane, jouc'a lontahue tic-
uxela', ilne ticuec'eyi.

28 Aiquicol'ma. Ixpehuaitsi lataiqui' loya'apa
li'epa Jesus. Ni petsi al distrito Galilea icuej'me
li'ipa.

29 Jesus jouc'a ts'ilihuequi, ilniya Simon, An-
drés, Jacobo y Juan, ipalunca lajut't pe lafolyomma,
iye'me lilejut't Simén y Andrés. 30 Li'maco Simon
tunouya textafque. Tepi'i quipinu'. Aiquicol'ma,
u'i'me Jesus textafque aca'no'. 31 Jesus itoc'huai'ma
pe lopa'a laxtafpa. I'mol'e'ma limane. Icutsu'ma
lafcuana. Ilojn-na'ma lipinu'. IXalcona'ma. Itsahue-
nanni, ites'mi'mola’.

32 Tfe litine joupa if'acolaipa i'ipa ipuqui’, lan
xanuc' iltaic' lilefcuallay, jouc'a litsuflaiyila'
contahue. 33 Jahuay lan xanuc' nomana'
lilya' icuaiyunca, efolunni lico lajutl 34 Jesus
ixal'mena'mola' axpela' lan xanuc', axpej cuana.
Jouc'a icuxe'mola’ lontahue tipalnanca lan
xanuc'. Lontahue imetsaico'me Jesus. Ilque
ticua: “Lontahue aimuya'acona'me”.  Toliya
i-ch'ixc'e'mola’.

35 Icuaitsi lilic'ejma ma' aquipuqui', Jesus it-
sahuenni, ipanni lilya', i'hua'ma petsi ailopa'a
quilya'. Jilpe ipalaic'o'ma LanDios. 36 Simdn jouc'a
litejmale ehue'me Jesus. 37 Ixim'me, timiyi:

—Lan xanuc' tehuehuo'.

38Jesus timila':

—*Lepa. Lepa laiquilelolya' lan huejnca lomana'.
Ticuicomma cu'itsola’ jouc'a ilniya Lataiqui'
loya'apa ite al c'a lixpic'epa LanDios.

39Ti'huaf'cay jahuay al distrito Galilea, tajut'ti pe
lafolyomma lan xanuc', jilpe tu'iyale ile Lataiqui'.
Tipa'e'ela’ lan xanuc' lilpontahue.



San Marcos 1:40 v San Marcos 2:4

40 Anuli litine icuaitsi pe lopa'a Jesus anuli cal
xans iteca cahui, ile al cuana cuftine al lepra. Ilque
exc'onlingai'ma. Tixahue'e, timi:

—Ja'ni ima' opic'a, nipajnya alsal'mena'ma
laicuana. At'inta' limpio.

41 Jesus ixim'ma acuanuc' tafcuana. I'nij'ma li-
mane. Ixpayaf'ma, timi:

—Ne', aipic'a. Iya' caxal'me'mo'. jTixalcontso'!
iTi'intso' limpio!

42 Aiquicol'ma, ilojn-na'ma lehui, ixalcona'ma.
43 Aiquicol'ma, Jesus ixc'ai'i'ma, 44 timi:

—Aimo'itola' lan xanuc' ile lai'e'epo’. Aimoy-
out'te'ma. Nij naitsi nocuejya. To'huanta', tomu-
jxoxi pu'hua 1a'ailli'. Totsufcota LanDios to Moisés
licuxe'epola’ ts'iltepra, ilne joupa i'inapola’ limpio.
Tolta'a alsim'monga' lihuejcoyi ile litaiqui' Moisés.

45 [tque tixalconapa i'hua'ma, ipango'ma uya'a'ma
li'e'epa Jesus. Tolta'a Jesus aimi'iya mitsufaiya
litelolya'. Tipanemma petsi ailopa'a quilya'.
Lan xanuc' quiyouyomma ni petsi tlilelolya',
tilcuaiyumma pe lopa'a Jesus.

2

1 Lijoupa luyaipa oquej fanej quitine, Jesus
ipainanni, itsufaicona'ma lilya' Capernaum. Lan
xanuc' icuej'me Jesus tipa'a lajut't. 2 Aiquicot'ma
icuaiyunca axpela’ lan =xanuc', efot'le'moltsi.
Imantsi lajutt jouc'a lico cajutl Jesus tu'ila’
Lataiqui' loya'apa ile al c'a lixpic'epa LanDios.
3 Ocuenaye lan xanuc' icuaiyunca jilpe tuna.
Amalujxi ilniya iltaic' anuli luhuaqueya xans.
4 Ipa'ne'mola’ lefolya, aimi'iya muyalaicoyacu,
micuaiyacu pe lopa'a Jesus. If'ajlime lajutt,

enai'e'me luhua'e lajutl jilpe al toncay pe
lacaxu Jesus. Malpiya ecajm'mi'me cal xans
lonafya lhuijm-ma’, ipomningaitsi li'mitsi' Jesus.
> Jesus ixim'mola' ilniya ti'huaiyijnyi, ticuayi:
“Tixal'mena'ma”. Timi tuhuaqueya:

—Mai'hua, joupa itojn-napa lojunac'.

6 Ticutshuotanna jilpiya hualca lomxiye
nomuc'iyalepd locuxepa LanDios. Ilniya ticuayi
litpicuejma': 7 “Itque cal xans, ¢te conescopa totta'a?
Ma le'a quituca' LanDios nipajnya titonc'e'e'mola’
liYjunac' lan xanuc'. Itque ti'onlicoyoxi to LanDios.”

8Jesus aiquicol'ma i'i'ma quixina' te lonespa lan
xanuc'. Timila':

—Imanc!, ste colnescopa totta'a lotpicuejma'? 9 ¢ Pe
copa'a xonca lipime? ¢Te cataiqui' caifmiya
lafcuana? ¢Camila": “Lojunac’ joupa ilojn-napa”, o
camila". “Totsahuenanni, tonif'nata' fohuijm-ma’,
to'huanta™? 10 Itsiya camuc'i'molhuo’ icueya
laimane. Iya' ilque cal Xans Liximpa cal profeta
puhua lema'a. Ma capa'a fa'a li'a lamats' ti'i'ma
quimenc'e'eco'mola’ liljunac' lan xanuc'.

Ipalaic'o'ma tuhuaqueya, timi:

11 —Jya' camihuo', totsahuenanni, tonif'naia'
lohuijm-ma’, to'huanta' lomejut't.

12},uhuaqueya aiquicol'ma itsahuenanni, inif'ma
lihuijm-ma'. Mehuelojnyi lan xanuc', ixim'me
ipanni, i'huana'ma. Ixpailij'mola’, tinesyi:

—Acueca'juaiconapa li'epa LanDios. Tolta'ali'ipa
aicalsina', ni anulemma.

13 Thuaconama Jesus lema al cuecaj
quinnuhua'. Jahuay lan xanuc' iye'me pe
lopa'a. Timuc'ila'. 14 Lijoupa limuc'iyalepa,
ti'hua tuyaipa, ixim'ma anuli cal xans cuftine

Levi, ihua Alfeo. Ilque Levi ticutsu petsi
lo'najts'i'iyaleyompa. Jesus timi:

—Lihuejla'.

Levi itsahuenni, ihuej'ma Jesus.

15 Jesus jouc'a ts'ilihuequi icuaitsa lejut't Levi,
ticutshuotanna, titetsoyi Titetsoyi jouca axpela’
lin' na]t81 'lyale jouc'a ocuenaye lan xanuc'. Jahuay
ilniya a'i mihuejyi locuxepa LanDios. Axpela’ ilniya
tihuejyi Jesus. 16 Lomxiye nomuc'iyalepd locux-
epa LanDios jouc'a lan xanuc' fariseo ehuelojm'me
Jesus titetsoyi anuli lin'najts'i'iyale y locuenaye
lan xanuc'. Imetsaiconnila’ ilne aimihuejyi locux-
epa LanDios. Timinnila' ts'ilihuequi Jesus:

—Tolsinte, lolpomxi titetsoyi anuli lin'najts'i'iyale
y locuenaye lan xanuc'. Jahuay ilniya aimihuejyi
locuxepa LanDios.

177Jesus icuej'ma lonespa ilniya. Timila'":

—Lan xanuc' jani a'i mextafquila’ aim-
icuicomma mi'e'enyacola’ cafxi. Lafcuallay linca
ticuicomma no'eyacola’ cafxi. Iya' aicuaicoco'ma
cajoc'i'mola’ ts'iljunac'. Aicajoc'iyacola’ petsi
ailopa'a quiljunac'.

18 Anuli litine tixnet'lyi aimitetsoyi ts'ilihuequi
Juan Bautista jouc'a lan xanuc' fariseo. Icuaitsa
lan xanuc' pe lopa'a Jesus, timiyi:

—Ts'illihuequi Juan jouc'a lan fariseo tixnet'lyi,
aimitetsoyi. Ilne lihuejhuo’, ;te aimixnet'lyi?

19Tesus italai'e'e'mola’, timila':

—Ma mipa'a lamijcano lamaneya, ¢te tixnet''me,
aimitetsoyacu ts'itejmale? A1l. Anuli milmana'
lamaneya, aimi'iya mixnet'tyacu. 20 Ticuaihuo

litine aimimajnconayacu anuli, ile litine linca
tixnet't'me.

21 °Al ts'e quijahua’ aimi'iya manajmot'ticoya
lafane quijahua’. Ja'ni tolta'a to'ela’, al ts'e
quijahua' tetehuo, tijoula'’ lafane quijahua’
tits'alquehuo xonca. 22 Aimoc'ej'miya al ts'e vino
petsi lafanej ponta quixmi. Ja'ni to'etsi tolta'a, al
ponta quixmi tits'alquehuo, timinsco'ma al vino,
timinsco'ma jouc'a al ponta quixmi. Al ts'e vino
tic'ej'minni al ts'e ponta quixmi.

23 Anuli litine conxajya, Jesus jouc'a ts'ilihuequi
tuyalaicoyli nolojmay cal trigo. Muyalaicoyi,
ts'ilihuequi ipango'me ipa'a'me lixpaj trigo.

24Lam fariseo timiyi Jesus:

—iToxintsola' lihuejhuo'!l Itsiya itine conxajya.
Ailopa’a lane mi'eyacu tolta'a.

25Jesus timila':

—Imanc', ¢te a'l colsuec' linitiya loya'apa li'epa
cal rey David? Icuaitsi litine unle'enca ilque jouc'a
litejmale, ailopa'a cotejacu. 26 David itsufai'ma
lejut't LanDios. Jilpe tipa'a lam paxi ca'l. Iine la'i
tipa'a lane tite'me ma le'a la'ailli, a'i lan xanuc'.
David ite'ma jouc'a epi'imola’ lilejmale, ite'me.
Tolta'ai'ipa mipa'a Abiatar cal cuecaj ca'ailli'.

277esus ti'hua tipalaic'ola’ lan xanuc', timila':

—tLanDios ate'a ilanc'epa cal xans, lijou'ma
enajma litine tunxajla’ cal xans. Al quenaqui
litine ate'a. 28 Iya' ilque cal Xans Liximpa cal
profeta pu'hua lema'a. Iya' cacuxe'ela’ laixanuc'
te lo'eyacu ile litine conxajya.

3

10cuena quitine conxajya, Jesus itsufaicona'ma
lajutt petsi lafolyomma lan xanuc'. Jilpe tipa'a
anuli cal xansijulpalimane. 2Lam fariseo tehuelo-
jnyi Jesus. Ti'huilaic'oyi ja'ni tixal'me'ma cal xans
ile litine conxajya. Tehueyi te co'iya micuxecoy-
acu. 3 Jesus ipalaic'o'ma cal xans, ilque ts'ijul
quimane. Timi:

—To"huanni fa'a. Tacaxla', tahuoc'ocotsola' lan
xXanuc'.

4Icuis'e'mola’' lam fariseo, timila':

—Lu'ila', litine conxajya, ¢te lapi'inga’ lane al'ele
al c'a? O calcuxe'enga' al'ele lixcay? ¢Nipajnya
luntu'e'me lipitine cal xans o alma'a'me?

Iniya aiquiltalai'e. Ch'ix le'a. 5 Jesus
ehuelojm'mola’ ilne lam fariseo. Tixtuc'ola'.
Tixhuelma, ixina' ilniya joupa iponopa litpicuejma’,
aiquilcueca.

Jesus timi cal xans:

—To'nijla’ lomane.

Cal xans i'nijma limane. Ixalcona'ma.
6 Lam fariseo aiquicol'mola', ipalunca, iye'me
ipalaic'otsa lixanuc' cal rey Herodes. Tehueyi te
co'iya mima'ayacu Jesus.

7 Jests i'huana'ma. Iique jouc'a ts'ilihuequi
iye'me al cuecaj quin'nuhua’. Iyenc'e'me axpela'
lan xanuc' quiyouyomma al distrito Galilea. 8 Lan
xanuc' ni petsi lomana’ icuej'me al cueca' lo'epa
]esﬁs Icuej'me ilne nomana' al distrito ]udea
jouc'a nomana' al cuecaj quﬁya Jerusalén, jouc'a
nomana' lamats' Idumea, ]ouca nomana' tu'hua
quiyay al pana' Jordan, jouc'a nomana' lilemats'
litelolya' Tiro y Sidon. Axpela' ilniya icuaiyunca

pe lopa'a Jesus. 9 Lixim'mola' axpela' quefolya
Jesusicuxe'e'mola’ ts'ilihuequi ti'hua'anca anuli al
barco, tipo'note tema al cuecaj quin'nuhua'. Jani
lan xanuc' tipango'me titantsi'me Jesus, ilque tit-
sufai'ma al barco. 10 Joupa axpela' ixal'mepola’,
toliya itsiya jahuay lafcuallay, axpej cuana, tum-
metsaiyottsi, tiyete ahuejnca Jesus, tilafle. 11 Lan
xanuc' pe litsufaiyila' contahue, lixim'me Jesus,
ecanghuotaitsa li'mitsi'. Lontahue tija'ayi, timiyi:
—Ima' i'Hua LanDios.
127Jesus itale'mola’ ujfxi. Timila'":
—Aimunlu'itola’ lan xanuc' toita'a.
13 Lijou'ma if'aj'ma ljuala. Joupa ixpic'epa
nailniya ts'ilihuequi tiyouyunca. Ijoc'i'mola’.
Icuaitsa pe lopa'a. 14 I'huijf'e'mola’ imbamaj
coquexi' timajnle anuli. Tumme'mola’ tuya'ata
Lataiqui' loya'apa ile al c'a lixpic'epa LanDios.
15 Epi'i'mola’ litmane tipa'ata lontahue litsufaiyila'
lan xanuc'.
16Jifa'a tipa'a litpuftine ilniya limbamaj coquexi':
Simon, tecui'impa Pedro,
17Jacobo y Juan, inaxque' Zebedeo. Itne loquexi'
Jesus lecui'ipola’ Boanerges.

e laftine locuajmaispa: Ilne noquimf'epa,
nocuec'epa lonespa LanDios.

18 Andrés y Felipe,

Bartolomé y Mateo,

Tomas y tocuena Jacobo, ilque i'hua Alfeo,

Tadeo y locuena Simon, ilque tecui'impa cal cananeo,

19jouc'a Judas Iscariote, itlque nocuya Jesus.

20 Jesus itsufaipa anuli lajut't. Efot'tecona'mottsi
axpela' lan xanuc'. Jesus jouc'a ts'ilihuequi
aiqui'i'ma quitetso'me. 21 Licuejpd lipimaye Jesus

tolta'ali'ipa, ines'me: Jesus iminscopa lipicuejma’.
Ipalunca, iye'me, tileconna Jesus.

22 Jilpe pe lopa'a Jesus timana' hualca lomxiye
nomuc'iyalepa locuxepa LanDios, quiyouyomma
litya' Jerusalén. Itniya ticuayi:

—]Jesus itsufaipa lonta'a cuftine Beelzebu.
IIque nocuxepola' contahue epi'ipa limane Jesus
tipa'atsola’ lontahue.

23Jesus ijoc'i'mola’ ilniya lomxiye, timila':

—¢Te caltalai'e'eya imanc'? ¢Te aga lonta'a Sa-
tanas tihuescuf'ma tipima conta'a?

Ti'hua tipalaic'ola’. I'onticopa to lo'ipa. Timila'":

24 —Ja'ni tenajtsoltsi lan xanuc' anuli al nacidn,
ja'ni ti'etsoltsi oque’, ile al nacién tijou'ma lipu-
jixi. 25 Ja'ni lan xanuc' nomana' anuli lajut
tenajtsoltsi, ja'ni ti'etsoltsi oque’, aimimajnconay-
acu anulj, jilpe teca'nena'mottsi, ailopa'a co'eyacu.
261 .0nta'a Satanas ja'ni joupa ehuoc'huaipola' lif'as
contahue, itsiya cola' aimi'hua limane.

27°JTa'ni anuli cal xans ixpic'epa titsufaita' lejut't
ocuena cal xans juaiconapa ipujfxi, ja'ni ixpic'epa
titonc'e'ela’ ti'huexi, ilque notsufaiya, ate'a tifi'eta’
ilque cal xans ts'ipujfxi, tijoula' nipajnya titsu-
fai'ma, tilonc'e'eta li'huexi. Ja'ni aimifi'e, aimi'iya
mitsufaiya lajut'l, mitonc'e'eya li'huexi.

28’Tya' camilhuo' altinca: Jahuaylo'epa olonespa
cal xans, ti'ima timenc'e'ecom'me. 29 Ma le'a
janiaimimetsaicoyilo'epa cal Espiritu Santo, ilniya
aimitonc'e'enyacola' liljunac'. Titai'me nulemma.

30 Totta'a Jesus limipola' ilniya nonespa: “Jesus
itsufaipa conta'a”.

31 Icuaiyunca qui'mdma' jouc'a lipimaye
Jesus. Ecaxol'me luna. Ilojf'i'me anuli cal xans
tijoc'itsi Jesus. 32 Jesus ticusc'o nolojmay cajut'l,
timuc'iyale. Jilpiya timana' axpela' lan xanuc'
ticutshuotanna tiquimf'eyi lomuc'ipola’ Jesus.
Timiyi:

—Co'mama’ jouc'a lopimaye timana' tuna tehue-
huo'.

33Jesus timila':

—¢Naitsi cai'mama'? ¢Nailne caipimaye?

34 Ehuelojm'mola’ lan xanuc' nocutshuotlanna,
ticua:

—ijTolcuejle!  Jifa'a ticutshuolanna cai'méama'
jouc'alaipimaye. 35 Pe naihuejcopa LanDios, ilquiya
aipima xans, o aipima caca'no', o ai'mama’.

4

1 Mipa'a Jesus tema al cuecaj quin'nuhua’,
ipango'ma imuc'iconamola’ lan xanuc'. Efolunni
juaiconapa axpela'. Jesus if'ajma anuli al
barco. Icutshuai'ma jilpiya. Al barco texpef'que.
Lan xanuc' efolumma lema caja. 2 Juaiconapa
imuc'i'mola’'lan xanuc'. Ipalaico'malo'epa LanDios
fa'a li'a tamats'. I'ontico'ma. Timila":

3—Alquimf'ela’' imanc":

’Icuai'ma litine cafaya, i’hua'ma cal xans tifata.
Eca'nitsi lam fanuj trigo. 4 Meca'ni lam fanuj
trigo, oquej afane' lam fanu' ecangenni lane.
Icuaiyunca lacal'hui naiyulp4, itejn-na'me.

>’0quej afane'lam fanu' i'nif"colaitsa lixmi capic,
tipa'a ahuata tacamats'. Lam fanu' aiquicol'mola’
ilamola’. 6 Lijou'ma ipammaiyunni cal 'ora,

linu' ipi'epola’ lilapola' lam fanu'. Ijulnapola'.
Aiquif'acaic' lime.

7 >Hualca lam fanu' itsuc’huaita jilpe titac'.
Litoj'ma litac', ejec’'opola’ laifa'. Aiquixpaj'ma.

8 ’Ocuenaye lam fanu' etojmotaitsa cal c'a ca-
mats'. Ila'mola’, itoj'mola’, i'ipola" quixpa. Anuli
lajfanu' ipammaitsi anuxans quimbama’, ocuena
cal fanu' ipammaitsi afanej nuxans, ocuena'ya
ipammaitsi amaxnu.

9Lijoupa luya'apa ile litaiqui', Jesus timila':

—Naitsi nocuejpa, alquimf'eta' iya' laitaiqui'.

10 Lijoupa liyeyolnapd lan xanuc', imanenca
Jests jouc'a limbamaj coquexi' y locuenaye
ts'ilihuequi. Ilniya ixa'hue'me Jesus, timiyi:

—Lu'itsonga’, luhualc'e'etsonga’ ite lotaiqui'.

HJesus timila":

—LanDios epalc'o'ipolhuo’ imanc' lolpicuejma’,
tolta'a tolcuec'eyi lipime cataiqui'. Ile lataiqui'
tuya'e' lo'ipa petsi lan xanuc' tihuejcoyi LanDios,
ilque cal Cuecaj Rey. Ocuenaye lan xanuc' petsi
aimihuejcoyi LanDios, ilne ma le'a tiquimf'eyi. Ite
lataiqui' 1o'onlicopa lo'epa LanDios ilne lan xanuc'
aimi'iya mihualc'eyacu. 12 Tolta'a ti'ita' to loya'apa
al Paxi Linilingiya, ticua:

Ti'hua tehuelojnle, tijoula' aimixinyacu.

Ti'hua tiquimf'ele, tijouta' aimicuejyacu.

Jani a'i tolta'a lif'ejma' tixhuej'menacu, LanDios
timenc'e'eco'mola’ lixcay li'epa.

13Jesus ti'hua tipalaic'ola’, timila':

—TJa'ni aicolcueca ile laitaiqui' lai'onticopa lo'epa
LanDios fa'ali'a famats', ;te co'lya molcuec'eyacu ja'ni
ca'ontico'ma xonca lo'epa LanDios?

14°Cal xans nofapa ti'onlcospa to ilquiya noya'apa
litaiqui' LanDios. 15 Lamats' lane pe lecangeyonni
lam fanu' ti'ontcospa to lan xanuc' ilniya ma le'a
tiquimf'eyi litaiqui' LanDios. Aimicolya lonta'a Sa-
tanas. Ticuaihuo, tilonc'e'e'mola’ lataiqui' lifayipa
litpicuejma'.

16°}.aj huata tacamats' opa'a lixmi capic ti'onlcospa
to locuenaye lan xanuc' miquimf'eyi litaiqui'
LanDios tixoqui quileta tepenufyi. 17 Ile Lataiqui'
aimifayiya lilpicuejma’, oquej fanej quitine tihue-
jcoyi. Ticuaitsi lixhuejma’, o lilf'as xanuc' tix-
tuc'ontsola’ ilniya naihuejpd litaiqui' LanDios, ilne
aimicolyacola', tenajna'motltsi, aimihuejconayacu.

18°Famats' pe topa'a titac' litsuc'’huaita lam fanu'
ti'onlcospa to locuenaye lan xanuc' noquimf'epa
litaiqui' LanDios. 19 Ilne xonca tixhuej'mecoyi te
co'iya muyalaiyacu lapajnya. Tifel'miyottsi, tic-
uayi: “Lulijle acuecaj caltomi. Totta'a luyalaico'me
al c'a.” O tixhuej'mecoyi te co'iya mulijyacu
xonca quil'huexi. Ma to tlitac' ejec’opola’ laifa',
a'l quixpaj'ma, ma tole ilne lan xanuc' li'ipola'.
Tama joupa ifapa lilpicuejma' litaiqui' LanDios,
tilmanemma tolta'a, tocomma a'i quilepenufi ile
lataiqui'.

20 °Cal c'a camats' pe lifampa ti'onlcospa to
locuenaye lan xanuc' noquimf'epd litaiqui'
LanDios. Ilne tepenufyi ite lataiqui’, tipammotaispa
lilpepajnya. Hualca ti'onlcospa to lamats' petsi cal
fanu' lipammaita anuxans quimbama’, locuenaye
petsi lipammaita afanej nuxans, locuenaye petsi
lipammaita amaxnu.

21Jouc'a timila":

—Imanc' molunai'i'me lotpepalc'o’,
aimolc'ommumijyacu  alxpicolma  c'ec, ni
aimol'nicoyacu licu'u hualfa. = Tol'nof'e'me pe
lotxu'epa. 22 Ticuaihuo litine ti'hudjta lemiya,
jouc'a ti'hudjnata letemiquiya, tixinim'me.

23’Naitsi nocuejpa, alquimf'ela' iya' laitaiqui'.

24Ti'hua timuc'iyale, tu'ila':

—Tolpo'note cuenna laifmipolhuo: Imanc'
ite lolspic'ecopola’ locuenaye, tolta'a ilniya
tepi'icona'molhuo’. Xonca axpe' tepi'im'molhuo'.
25 Cal xans ts'i'hueca, xonca tepi'im'me. Locuena,
ja'ni aiqui'hueca, texic'ena'me.

26Jouc'a tu'ila":

—Ie li'ipa anuli cal xans leca'nipa lam fanuj
trigo lemats', ti'onicospa to lo'ipa petsi LanDios cal
Cuecaj Rey tijoc'ila’ lan xanuc' tihuejle. 27 Lijoupa
leca'nipa litrigo, cal xans ti'hua tuyaijma lapajnya.
Lipuqui' tixmay, litine titsahuemma, lam fanu'
tila, titoqui faifa'. Cal xans aiquixina' te co'ipa mi-
toj'ma laifa'. 28 Lamats' quituca' timaf'i'i' faifa'. Ate'a
titoqui, tijouta' tixpaqui, tijouta' tumfumma lixpa,
titoqui tifanu'. 29 Lunta'amma lixpa cal xans ixina'
joupa icuai'ma litine tefot'teta cal trigo. Aimicolya,
tetejta.

30Jouc'a tu'ila":

—¢Te cal'onlicoyacu lo'ipa petsi LanDios tijoc'ila’
lan xanuc' timetsaicole, tihuejle ilque cal Cuecaj
Rey? ¢Te ts'1'ic' mat'onticoyacu?

31 °Lo'ipa jilpe ti'onlcospa to lo'ipa cal fanu'
sinapi. Mifam'me, i'hudqui tuquini lajfanu'. Petsi
jahuay cal fanu' tofampa lamats', ailopa'a xonca
caca’hua. 32 Lijoupa lifampa tila'ma, titoj'ma

acueca' laifa'. Ailopa'a quitamqui mitoqui to ilta'a
lifampa. Limané itoqui, atsila'. Lacal'hui naiyulpa
tunxajyoyi jilpe lipunxahua.

33 Ma to ilna'a lataiqui tolta'a juaiconapa
i'onlico'ma lo'epa fa'a li'a lamats' LanDios cal
Cuecaj Rey. Lo'huajcocoyacola’ lilpicuejma’
totta'a timuc'ila' Jesus. 34 Ti'hua ti'onlijma ile
lo'epa LanDios. Aimipalay acuajmaica. Jesus y
ts'ilihuequilimanenca quittuca', itque tuhualc'e'ela’
lataiqui'.

35 Mate litine joupa if'acotaipa timila'
ts'ilihuequi:

—Alquele al cuecaj quin'nuhua’.

36Jesus joupa icutshuaipa al barco. Ts'ilihuequi
Jesus ipo'nom'mola’ lan xanuc' lefolya jilpiya,
if'ajli'me jouc'a al barco. Ipango'me iquie'me al
cuecaj quin'nuhua'. Ocuenaye lam barco jouc'a
tiquieyi. 37 Aiquicol'ma, i'hua'ma ujfxi lahua'.
Itsahuenni laja’, ic'ejmaitsi caja’, imantsi al barco.
38 Jesus tunouya lipo al barco. Tixmay, unaf'caipa
al ponta quijahua'. Ts'ilihuequi ummef'me,
timiyi:

—Momxi, alma'a'monga' laja’. iTe
aimalsuelcoconga'?

39Jesus itsahuenni, itale'ma tahua', timi laja";

—Ch'ixca. Aimofe'necona'ma.

I-ch'ixco'ma lahua'. Ipanenni. 40 Jesus timila'
ts'ilihuequi:

—¢Te coxpailijcopolhuo'? ¢Te qui'ipolhuo'? ¢Te
aimat'huaiyinge?

41 Ixpailijpola’ juaiconapa ilniya ts'ilihuequi.
Timiyoltsi:

—¢Naitsi xans ilca'a? iJouc'a lahua', laja ticuec'eyi
ilque locuxe'epola’!

1 Icuaitsa locuena tema caja jilpe lilemats'
lan xanuc' gadareno. 2 Jpanni Jesus al
barco. Aiquicol'ma, icuaico'ma anuli cal xans
qui'huayomma jilpiya lamuhuotanna lomanapola'.
Itque cal xans litsufaipa conta'a. 3 Lipanga jilpe
lamu'empola’ lomanapola'. Aimi'iya mifi'enyacu
ni cadena catejma’. 4 Tifi'econni acadena,
inic'e'econni atejma’ limane li'mitsi". Itque
tits'alquinghua lan cadena, tixquetsufinghua
latejma’.  Ailopa'a cal xans ts'ipujfxi xonca.
Ailopa'a noljjya. 5 Tpuqui' itine tipa'a pe
lamu'empola’'lomanapola’, jouc'a pe lijualay, tija'e’,
tits'alyoxi capic, tixcai'eyoxi. 6 Cal xans ixim'ma
icuaico'ma Jesus aculi'. Aiquicol'ma, i'hua'ma
italecuftsi, exc'ontingai'ma li'mitsi' Jesus. 7 Ija'a'ma
ujfxi, timi:

—]Jesus, ima' i'Hua cal Cuecaj LanDios Nopa'a
lema'a, ¢te cocuaiyoco'ma? ¢Te ts'opic'a fa'a?
Iya' cacuaj'mi'ma lipuftine LanDios, caxa’huehuo'
aimaltel'mi'ma.

8 Totta'alinespa tonta'a. Jesus joupa imipa:

—ilma' monta'a, taipanni ifca'a cal xans!

9Jesus icuis'e'ma, timi:

—¢Te muftine?

Italai'e'e'ma, timi:

—Laipuftine Legion. Illanc' ninc'xpela’.

(Lataiqui' “legion” tuya'e’, ticua: Axpela'.)

10Juaiconapa tixa'’hue Jesus, timi:

—Aimalipa'a'monga’ jifa'a.

1 Jitpe taquemala timana' juaiconapa axpela’ li-
jnd tehueyi quiltejua’. 12 Lontahue ixahue'me
Jesus, timiyi:

—Lummetsonga' pe lomana' ilne lijna. Jilpe
altsuflaita lijna.

13Jesus epi'i'mola’lane. Lontahue ipalunca ilque
cal xans, itsuflai'me lijnd. Iniya lijnd timana' to
oquej mil. Inul'me, imul'me al'ocay. If'alcolai'me
laja’. Unxalac'mola’.

14Lan xanuc' linhuic'ipola’ quijnd inul'me. Jilpe
lilpilya' jouc'a calx’huiyalma' uya'atsa ile' liipa.
Lan xanuc' ipalunca tehuelojnta. 15 Icuaitsa
pe lopa'a Jesus, ixim'me cal xans, ilque cotta
litsufaipa axpela' contahue, ticutsu, ipo'nohuo
lipijahua’, i'inapa lipicuejma’. Lan xanuc' ix-
pailijmola’. 16 Ilne niximpa li'ipa uya'ame te
qui'ipa lixalconapa cal xans, ilque litsufaipa con-
tahue. Uya'a'me te qui'ipola’ lijna.

17 Lan xanuc' ipango'me ixa’hue'me Jesus
tipanni lilemats', ti'huanla'. 18 Jesus if'ajna'ma
al barco, ti'huana'ma. Cal xans li'ipa litsufaipa
contahue tixa'hue, timi:

—AHecola' jouc'a.

19Jesus aiquepi'i' lane. Timi:

—To'huanta' lomejut'l, jilpe lomana' lopimaye.
To'itsola' al cueca' li'e'epo’ LanDios. Tomitsola' te
ts'l'ic' liximpo' cuanuc'.

20 Cal xans ihuana'ma, itsehuo'ma petsi
lecui'impa: Limbamaj Quilelotya'. Jilpiya u'i'mola’
lan xanuc' li'e'epa Jesus. Lan xanuc' ixim'me
acueca' li'epa Jesus, ixpailij'mola’.

21 Jesus iquiecona'ma al cuecaj quin'nuhua'.
Licuaiyocontsi al barco locuena fema, icuaitsa ax-
pela’ lan xanuc', efot'le'moltsi anuli Jesus lema
caja. 22 ]Jilpiya icuaitsi anuli cal xans ipenic' la-
jut't pe lafolyomma lan xanuc'. Cuftine Jairo.
Lixim'ma Jesus, exc'onlingai'ma li'mitsi’, 23 tixa'hue
juaiconapa, timi:

—tai'hua cahuats' juaiconapa textafque.
Timana'ma. Lepd. Ma le'a toxpayaf'ta lomane,
toxal'menna, ti'hua tipajnla’. 24 Iye'me Jesus jouc'a
Jairo. Axpela’ lan xanuc' ihuej'me. TI'i'mola’
atansca, titantsinni Jesus. 25 Jilpe tipa'a anuli
faca'no' textafque. Imbamaj coque' camats'
ti'hua cajuats' licu'u. 26 Itelcopa juaiconapa.
Axpela' lin'e'ehuale cafxi itel'mipd. I'majtsepola’
ilniya, joupa ijounenapa li'hueca. Aiquixailma.
Ti'hua titsipa licuana. Ilque laca'no' icuejpa
lo'epa Jesus. 27 Nolojmay xanuc' iloc'huaipa
lixpula' Jesus. Hafc'e'e'ma lipijahua’. 28 Hque
tinesqui lipicuejma’: “Ma le'a lipijahua’ calafla',
tole alsalcona'ma”. Tot'liya ilafc'e'epa lipijahua’
Jesus. 29 Aiquicol'ma, ipanenni licu'u. Ixim'moxi
ixalconapa. Aimitelcoconaya. 30 Aiquicol'ma, Jesus
ixingufco'ma lipaxi ixal'meyalepa. Ipai'e'moxi
nolojmay xanuc', icuis'e'mola’, timila":

—¢Naitsi fal—lafpa?

31Ts'ilihuequi italai'e'e'me, timiyi:

—Ima' oxina' jifa'a axpela' lan xanuc' titantsi-
huo', ¢te cofmicuitsufcopa: “¢Naitsi tal—lafpa?”?

32Jesus ti'hua tehuetsale tijuihuay. Tehuay naitsi
ilque titafpa. 33 Laca'no' tixpaiqui juaiconapa,
tiyu, iximpoxi ailopa'a quicuana. Ioc'huai'ma,

exc'onlingai'ma li'mitsi’ Jesus. Imi'ma Jesus al linca.
Tuya'e' te ts'i'ic' lixalconapa, timi:

—Aitafpo' lopijahua’.

34Jesus timi:

—Mai'hua, at'huaiyijmpa, toliya ixalconapo'.
Aimoxhuelmot'le'ma. Ile al cuana
aimitel'miconayaco’'.

35 Ma mipalaic'o aca'no', icuaiyunca lan xanuc'
quiyouyomma lejut'tJairo, ilque ts'ipenic’ lajut'ipe
lafolyomma lan xanuc'. Timiyi Jairo:

—]Joupa imanapa lo'hua. ¢Te ti'hua cofxoc'icoya
tomxi?

36Jesus icuej'ma lu'impa Jairo. Timi:

—Aimixpaij'mo'. Ma le'a al'huaiyijnla'.

37 Jesus ileco'mola’ Pedro, Jacobo, jouc'a Juan,
ilque ipima Jacobo. Timila' locuenaye xanuc'
aimiyoucu. 38 Icuaitsa lejutt cal xans, ilque
ts'ipenic' lajut't pe lafolyomma lan xanuc', Jesus
ehuelojm'mola’ lo'epa lan xanuc, tijolijyi, tija'ayi.
39Ttsufai'ma lajut'l, timila":

—¢Te colja'acopa? ¢Te coljolijcopa?  Lahuats'
aiquimac', ma le'a tixmay.

40 Aiquit'aic'tinca. Male'aixoco'me. Jesus timila'":

—Jahuay imanc' tolipalunca.

[leco'mola’ qui'ailli', qui'mama' tahuats', jouc'a
lam fantsi ts'ilihuequi. Itsuflai'me pe lonouya
tahuats'. 41Jesus i'not'e'e'ma limane tahuats', timi:

—Talitd kumi.

(e lataiqui' lohualquemma ticua: Macahuats/,
camihuo’, totsahuenni.)

42 Aiquicol'ma, tahuats' itsahuenanni, ipango'ma
i'hua'ma. Ixhuaita imbamaj coquej lemats'.
IIne lan xanuc' lixim'me li'ipa ixpailij'mola’

juaiconapa. 43 Jesus juaiconapa ixc'ai'i'mola,
timila'":

—Aimoluya'ata lai'e'epa lahuats'. Nij naitsi
nocuejya.

Lijoupa limipola' totta'a, icuxe'e'mola’, timila":

—Totltes'mite tahuats'.

1 Jesus ipanni jilpiya, icuaitsi lipitya'. Jouc'a
ts'ilihuequi iye'me. 2 Licuaitsi litine conxajya it-
sufai'ma lajutl pe lafolyomma lan xanuc'. Jilpe
ipango'ma imuc'iyale'ma. Licuej'me ile litaiqui’,
axpela'lan xanuc' etenicoco'mola’, timiyoitsi:

—Ilque cal xans, ¢naitsi lepi'ipa lipicuejma'? 3 s Te
matlque linc'alhualpa? O ¢a'i ilque? (Te ilque i'hua
Maria? ¢Te a'l ilquiya ilpima Jacobo, José, Judas y
Simon? Fa'ajouc'a timana' lipimaye cacat'no'.

Ilniya lan xanuc' aiquicuaitsi quilpic'a lo'epa
Jesus, etets'i'me.

4Jesus timila":

—Anuli cal xans lummepa LanDios, mipa'a
ocuena quilya' pe lomana' locuenaye lan xanuc',
ilniya ticuaispa quilpic'a lo'epa ilque. Tipainanni,
ticuaitsi lipilya' pe lomana' lixanuc', lopa'a lejut',
jilpe linca tetets'ita.

5 Mipa'a Jesus lipilya' aiqui'aic' cueca' jilpe.
Ma le'a ixpayaf'mola’ oquexi' afantsi lafcuallay,
ixal'me'mola’. 6 Ixim'mola' ilne lipilya' xanuc'
aiquit'huaiyinge. Ixhuelco'ma juaiconapa.

['hua'ma ehuentsola' laiquilelolya' anujnca. Jilpe
imuc'itsola' lan xanuc'.

7 Tne Htiné ijoc'i'mola’ limbamaj coquexi'
ts'ilihuequi. IIne icuaiyunca, ipango'ma

umme'mola’ tiyele oquexi' oquexi'. Epi'i'mola’
litmane tipa'atsa lontahue. 8 Tixc'ai'ila', timila':

—Tonlele, toltai'me ma le'a lotpaluc. Aimottai'me
cumla'i. Aimol'nij'mi'me tomi jilpe lolfi'ejma
lotcu'u. 9 Tokc'uaicole lolc'eji.  Aimotpo'no'me
oque' loltsamalo, ma le'a anuli. 10 Lajut't
petsi tepenuftsolhuo’, molmana' jilpiya lilya',
malpe tolmajntsa. 11 Ja'ni tolcuaitsa petsi
aimepenufinnilhuo’, ni aimiquimf'ennilhuo’,
imanc' tulunafle lol'mitsi', tipanni ilque lamats'
litatijmpa lolc'eji'. Tolta'a ti'ila' quilsina' ma ilne
quittuca' ti'najtse'me liljunac'.

12 Ts'illihuequi ipalunca, uya'a'me Lataiqui'
loya'apa ile al c'a lixpic'epa LanDios. U'iyale'me
tixhuej'menanca lixcay lo'epa. 13 Ipa'a'me axpela'
lontahue. I'ot'li'me laceite axpela' lafcuallay. IIniya
ixalcona'mola’'.

14 Ni petsi lomana' lan xanuc' tipalaicoyi lo'epa
Jesus. Cal rey Herodes jouc'a icuej'ma lo'epa.
Timana'lan xanuc' nocuapa:

—]Jesus ilquiya aJuan Bautista, joupa imaf'inapa
ipanamma pe lomana' limanapola' Tolta'a
juaiconapa apaxi ilque, ti'ay acueca'.

15 Ocuenaye ticuayi:

—Ilque aElias, icuaiyocona'ma fa'a li'a famats'.

Ocuenaye ticuayi:

—Ilque aprofeta lummepa LanDios, ti'onlcospa to
lam profeta limajmpa fa'a luyaipa quitine.

16 Li'i'ma quixina' Herodes ile lonespa lan
xanuc', ilque ines'ma:

—Ilque ma Juan Bautista. Linca aicuxe'ma
etec'em'me lejoc', joupa imaf'inapa.

1718 Herodes joupa exic'e'epa lipeno lipima
Felipe. Ilquiya laca'no' cuftine Herodias. Ilecopa.
Juan timi Herodes: “O'epa quixcay. iTe
comexic'e'ecopa lipeno lopima? ¢Te colecocopa?
Ilque a'i copeno. Ipenolopima.” Juanlimi'ma tolta'a
ixtunni Herodes. Icuxepa inotintsa, ifi'entsa,
itats'entsa. 19 Laca'no' Herodias ti'ay quipilaic'
Juan. I[janaj'ma tima'anie. Aiqui'ic'. 20 Cal rey
Herodes tixpaic'e Juan. Imetsaico'ma ac'a xans.
I'epa cuenna. Ti'hua tiquimf'e lonespa Juan.
Tama aiquicueca, ticuaispa quipic'a litaiqui' Juan.

21 Herodias joupa iximpa lo'eya tima'ante Juan.

Herodes lixhuaita lemats' i'e'ma juic. Ihya
lipuqui' titetsoyi anuli lijoc'ipola’, ilne lan tsila’
quilpenic', jouc'a lincuxepa soldado, jouc'a
lan tsila’ xanuc' nomana' al distrito Galilea.
22 Jilpiya lefolya itsufai'ma 1i'hua caca'no' Herodias.
Ixau'ma. Icuaitsi quilpic'a Herodes jouc'a
lijoc'ipola’, ilne nocutshuolanna jilpiya. Cal rey
timi tahuats': “Alsahue'ela’ jale ts'opic'a, capi'imo™.
23 T'e'ma jurar, icuaj'moxi: “He lalsahue'eya, tama
ti'ita' onlca laifcuxepa, capi'i'mo"™.

24 Ipanni lahuats'. T'hua'ma, icuaitsi pe lopa'a
qui'mama', timi: “¢Te caifxahue'eya?” Qui'mdama'
timi: “Toxahue'etsi tepi'intso’ lijuac Juan,
tetoj'minte al cuecaj pime”. 25 Aiquicot'ma, tahuats'
ipanni, i'huacona'ma ixintsi cal rey. Ixahue'e'ma,
timi: “Lapi'ila' lijuac Juan Bautista, to'nij'mita’
anuli al pime”. 26 Cal rey ixhuelconni juaiconapa.
¢Te co'eya? Aimi'iya micuanac'eya loxahue'epa
fahuats'. Lan xanuc' nocutshuotanna jilpiya joupa
icuejpa licuajpoxi. 27 Aiquicol'ma, umme'ma anuli
lisoldado, icuxe'ma, timi: “Totaitsi tijuac Juan”. Cal

soldado i'hua'ma, icuaitsi la carza, etec'etsi tejoc'
Juan, 281i'nij'mitsi al pime lijuac, uhui'i'ma lahuats'.
Lahuats' i'hua'ma pe lopa'a qui'mama’, uhui'itsi.

29 Ts'ilihuequi Juan icuej'me tolta'a li'ipa.
Icuaitsa pe lima'ayompa Juan, itaina'me licuerpo,
emunatsa.

30 Ts'ilihuequi Jesus icuainanca pe lopa'a
Jesus, efottecona'mottsi. Joupa iyehuo'me
uya'a’huo'me Lataiqui'loya'apaite al c'alixpic'epa
LanDios. Ulime jahuay li'ehuo'me, jahuay
limuc'iyalehuo'me. 31Jesus timila":

—Lepd illanc' caltuca'. Lepd pu'huanni pe
ailopa'a quilya'. Lunxajta.

Jilpe pe lomana' Jesus jouc'a ts'ilihuequi, lan
xanuc' titcuaispa, tiyenayi. Aimi'iya mitetsoyacu,
ni Jesus ni ts'ilihuequi. 32 If'ajli'me anuli al barco,
iye'me quiltuca' ticuaitsa pe ailopa'a quilya'.

33 Axpela' lan xanuc' quiyouyomma jahuay
litelolya' ixinim'mola’ lif'ajli'me al barco. Imet-
saicomola’. Ilne lan xanuc' iye'me, inul'me,
icuaitsa ate'a pe lotseyacu Jesusjouc'a ts'ilihuequi.

34 Jestus jouc'a ts'ilihuequi icuaitsa tocuena
quema caja, ipalunca al barco. Jesus lixim'mola’'
ilne axpela’ lan xanuc' -efot'leyoltsi jitpiya,
ixim'mola' acuanuc'la. Ixim'mola' to lam mot',
ilne lam mot'l lahue'epola’ quilpoujna. Ailopa'a
nohuic'iyacola'. Ipango'ma imuc'i'mola’. Axpe'
lataiqui imuc'i'mola’.

35Joupa if'acotaipa, ts'ilihuequi Jesus itoc'otai'me,
timiyi:

—]Jif'a'a ailopa'a quilya'. Joupa if'acotaipa.
36 Tommetsola' lan xanuc' tiyele. Pu’huanni
calx'uiyalma' o lifelolya' timata lotejacu.



San Marcos 6:37 XXV San Marcos 6:47

37Jesus timila'":
—Imanc' tolttes'mitsola’'.

Italai'e'e'me, timiyi:

—Ticuicomma axpe' fa'i, lipitali to lolijya cal
Xansno'eya canic' apaicoj mut'a. ¢ Te tipa'a cattomi
al'nacota tolta'a Ia'i? Aimi'iya maltes'miyacola'.

38Jesus icuis'e'mola’, timila'":

—¢Tojua tipa'a 1a'i? Tonlele, tolsintsa.

Iye'me, ixintsa. U'icona'me, timiyi:

—Tipa'a amaque'la'i, jouc'a oquexi' latuye.

39Jesus icuxe'e'mola’ ts'ilihuequi ticuxe'entsola’
lan xanuc' ticutsolaile jahuay jilpe calxhuaica
pajac. 40 Enaj'motltsi lan xanuc' amaxnu
amaxnu, jouc'a oquej oquej nuxans quimbama’,
icutshuotai'me,

41Jesus epef'ma lan maquej la'i jouc'a loquexi'
latuye, ehuenaf'ma lema'a, ix'najtsi'i'ma LanDios.
Ixquenuf'ma Ia'i, epii'mola’ ts'ilihuequi, ilne
ecanem'mola’ lan xanuc'. Jouc'a loquexi' latuye
ixquenuf'mola’, epi'i'mola’ lan xanuc'. 42 Jahuay
itetso'me, ixhuaitsola'.

43 Ts'llihuequi efottena'me lipanecomma 1a'i
jouc'a latuye. Imantsi imbamaj coque' lan
tsiquihuit't. 44 Lan xanuc' litetso'me tixhuaispola'
oquej nuxans quimbamaj maxnu. Jouc'a timana'
lacal'no', la'uhuay.

45 Aiquicol'ma, Jesus icuxe'e'mola’ ts'ilihuequi
tif'ajlite al barco, tiquiete al cuecaj quin'nuhua’,
ticuaitsa pe lopa'a lilya' Betsaida. 46 Tique
ixc'ai'ina'mola’ lan xanuc', if'ajma ljuala,
tipalaic'ota LanDios.

47 Muyalaicoyi ts'ilihuequi icuaitsa nolojmay
quinnuhua' imufc'o'ma. Jesus tipa'a lamats'

quituca. 48 Jilpe ehuelojm'mola’ ts'ilihuequi
nomana' al barco. Ixim'mola’ juaiconapa tipa'ayi
cafxi tiquiete, aimi'i miquieyi. Italecuf'me lujfxi
cahua'. Al fanej hora lipuqui' joupa uyaipa,
tehue'e' micuaiya al camts'us 'hora. Icuaico'ma

Jesus ti'huayaf'que laja'. Icuaitsi pe lopa'a
al barco, ti'hua mihua, tocomma tuyaicota.
49 Ts'ilihuequi ixim'me, ticuayi: “Acuecaj
quinxpaic'ale”. Ija'a'me. 50 Jahuay ixim'me.
Ixpailijmola’ juaiconapa. Jesus aiquicol'ma,

ipalaic'o'mola’, timila":

—Aimixpailij'molhuo’. Tol'etsoltsi acueca’
lolunxajma'. Ma iya'.

51 If'aj'ma al barco pe lomana' ts'ilihuequi.
I-ch'ixcona'ma lahua'. IXim'me acueca' ile li'epa
Jesus. Aiquitcueca. 52 Tama joupa iximpa al cue-
caj li'epa Jesus ite litine lites'mi'mola’ lan xanuc',
ite'me 1a'i, ilne ts'ilihuequi aimicuec'eyi. Amuf
litpicuejma’.

53 Lijou'ma liquie'me al cuecaj quin'nuhua/,
icuaitsa lamats' Genesaret. Jilpiya ifijm'me al
barco. 54Ipalnanca. Aiquicol'ma, lan xanuc' imet-
saico'me Jesus. 55 Ni petsi jilpe lamats' icuej'me
lan xanuc: “Icuaima Jesus, puhua o tu'hua
tipa'a”. Iyec'olaitsa tehueyi Jesus, ittaic' lilefcuallay
tunaf'cotanna litpuxcuif'que. 56 Jilpiya lan tsocay
quilelolya', o lan tsila' quilelolya', o calx’huiyalma’,
ni petsilicuaitsi Jesus, lan xanuc' ittaic' lilefcuallay
jilpe pe lafolyoya. Tixahue'eyiJesus tepi'itsola’ lane
lilefcuallay tilafle, tama ma le'a lipijahua'. Jahuay
nilafpa, tixalconala'.

7

1 Lam fariseo icuaitsa pe lopa'a Jesus, jouc'a
icuaitsa lomxiye nomuc'iyalepa locuxepa LanDios.
IIne quiyouyomma al cuecaj quitya' Jerusalén.

2 Ti'huilaic'oyi lo'epa ts'ilihuequi Jesus. Tic-
uayi: “Ilne titetsoyi aiquilulahua al c'a lilmane'.
Aimepenufyacola’ LanDios.”

3Lan xanuc' fariseo tihuejyi littatahuel6 lit'ejma’'.
Tepajyi lilmane' ticuaispa liluxluc.

4 Miye'me laplaza, miyelocota, micuainacu lile-
jut'l ate'a tepo'me, tijoula' titetso'me. Tihuejyi
axpe' quil'ejma'’. Tipa'a lit'ejma' mepaj'me lilpime,
lifcatsitu, lilepixd, lolanc'ecompa atejma’ cuftine
acobre, jouc'a lithualfa. Ticuayi: “Tolta'a ipic'a
LanDios”.

5Iine icuis'e'me Jesus, timiyi:

—IIne lihuejhuo’, ¢te co'ecopa aimihuejyi
lal'ejma' ile lalmuc'iponga' laltatahuel6?  Mane
titetsoyi, aimepajyi al c'a litmane'.

6Jesus italai'e'e'mola’, timila':

—Imanc' ma le'a tonl'e'eyoltsi to unc'ic'a xanuc'.
Luyaipa quitine cal profeta Isaias uya'a'malinespa
LanDios te ts'i'ic' lolpicuejma'. Ticua:

Ilne lan xanuc' almi: “Ima' malanDios”, ma le'a
tipalotaiyi.

[Iniya aimalcuec'e, ma ti'eyi quiltuca' ts'itpic'a.

7Tama laxc'onlingaila' aicapenufila’,

ilne timuc'iyaleyi ma le'a locuxepa lan xanuc', a'i
laifcuxepa.

8 *Tote lolpicuejma' imanc', tolatets'iyi LanDios,
tolihuequila' lan xanuc' lit'ejma’.

9Jouc'a timila":

—Imanc' xonca tolihuequila’ lottatahuelo
lil'ejma’, tolta'a tolatets'iyi litaiqui' LanDios.

10 "Moises icuxepa: “Taihuejco'mola’ co'ailli,
co'mama', totoc'i'mola’. Jouc'a icuxepa: “Cal xans
nomipola' cataiqui' qui'ailli' qui'mama', tipa'a li-
junac'. jTima'ante!”

11 ’Imanc' ituca' lolmuc'iyalepa. Ja'ni anuli cal
xXans timitsola' qui'ailli’, qui'mama" “Aimi'iya
catoc'iyacolhuo'. Jahuay lai'huexi joupa nenajpa,
ite catsufco'ma LanDios.” 12 Imanc' totcuayi: “Ne’,
ilque aimitoc'i'mola’ qui'ailli’ qui'mama".

13 *T}e lataiqui' lolihuejpa ma le'a littaiqui'
loltatahueld limuc'ipolhuo’, iliya colmuc'ipola' lan
xanuc'. Ma' anuli tolta'a axpe' tonl'eyi. Litaiqui'
locuxepa LanDios tolsinyi to nij naitsi cataiqui'.

14 U'icona'mola’ lan xanuc' lefot'tepottsi jilpiya,
timila'":

—ijAlquimf'ela' anuli anuli imanc'! jAlcuec'ela'!
15 Fa'a li'a lamats' tipa'a ile pe imanc' lolacui'ipa
axujc'a. Iya' cacua a'l. Jani anuli cal xans
titeta', ti'nicota' lico, tinuc'la’, ailopa'a co'iya, aim-
ixis'meyacoxi. Al xujc'a laipa'aya lipicuejma’ cal
xans, ile linca tixis'me'ma. 16 Naitsi nocuejpa,
alquimf'ela' iya' laitaiqui'.

17 Jesus ipo'no'mola’ quittuca’ lan xanuc),

itsufaima lajutt Ts'ilihuequi ixa’hue'me
tuhualc'e'etsola’ ite lataiqui'.
18 Timila":

—¢:Te imanc' jouc'a ailopa'a colpicuejma'?
Cal xans no'nicopa lico al xujc'a, tinuc'a,
aimixis'meyacoxi tolta'a. ¢Te aicolcueca?
19 Tte loyaicopa lico, aimitsufaiya lipicuejma’.
Ticuaispa licu'u, tijoula' tipanamma.

Minesqui tolta'a Jesus ipalaicopa lotempa fa'a li'a
lamats'. Ticua jahuay ile ac'a. Aimi'iya minesyacu:
“I}e axujc'a, aimi'iya catec'oya”. 20 Ti'hua timila":

—Al Xujc a laipa'apa lipicuejma’, ile linca
tixis'me'ma cal xans. 21]ﬁpe litpicuejma', lan xanuc'
tixpic'eyi ti'ele al xujc’a. Tihuennaiquila’ cacai'no',
tinantseyi, tima'ahualeyi, tixhuicoyi hlpenoye
litf'as xanuc', 22 tijanajyi ti'huejle xonca, ti'eyi al
xujc'a litf'as xanuc', tifel'miyaleyi, tipalaiyi o ti'eyi
petsi aimetentcocojma, ti'e'ehualeyi laic’, tinescoyi
liff'as xanuc', tetets'iyaleyi, tixinyottsi xonca lan
tsila’ xanuc', ti'eyi pangay camac'ta. 23 Jahuay
ilna'a tipa'a lilpicuejma'. Ja'ni tipa'ale, ti'ele tolta'a,
tixis'me'mottsi, ti'e'e'motltsi xujc'a.

24 Jesus ipanni jilpiya. I'hua'ma icuaitsi tamats'
huejnca lilya' cuftine Tiro. Itsufai'ma anuli
lajutt. Ticua: Nij naitsi nocuejya. 25 Anuli
laca'no' icuej'ma jilpe tipa'a Jesus. Icuaitsi,
exc'onlingai'ma li'mitsi' Jesus. Ilque laca'no' tipa'a
li'hua cahuats' litsufaipa conta'a. 26 Laca'no' a'i
judia, qui'huayomma malpiya lamats' cuftine
Sirofenicia. (Lan xanuc' judio tetets'innila’ ilniya
lun Sirofenicia. Tecui'innila' atsilqui.)

Laca'no' tixahue'e tipa'ala' lonta'a, tixal'mela’
li'hua. 27 Jesus timi:

—Ate'a altes'mi'mola’ lalnaxque'.  Altoc'itsola'
lalxanuc'. ¢Te ja'ni ac'a lal'eyacu laxic'e'mola’ lile'i
la'uhuay, tijouta' laca'ni'i'mola’ lan tsitqui?

28%,aca'no’ titalai'e'e, timi:

—Mapoujna, tama al linca lofnespa, iya' cacua
lan tsilqui titeji laiquepi' ca'l lopa'a licu'uj mesa,
loc'ailpa la'uhuay.

29Tesus timi taca'no":

—Ilta'a lalmipa icuaicota caipic'a. Ma to'huania'.
Lonta'a joupa ipanamma lo'hua.

30}.aca'no' i'huana'ma, icuainatsi lejut't ixim'ma
li'hua tunouya. Lonta'a joupa ipanamma.

31 Jesus ipanni pe lopa'a lilya' Tiro, uyaicotsi
litya' Sidén, jouc'a pe lopa'a Limbama' Quilelotya'.
Icuaicontsi al cuecaj quin'nuhua’ Galilea. 32 Jilpiya
i'hua'a'me anuli cal xans atape, afule mipalay,
ata'ay. Ixa'hue'me Jesus tixpayaf'la’ ilque cal
xans. 33 Jesus ileco'ma lijuqueya jilpe pe ailopa'a
xans. Ecajm'mi'ma lided6 anuli anuli lix'mats'i'
cal xans. Itsulof'i'ma tipat cal xans. 34 Ehuenaf'ma
lema'a, ixnalif'ma acueca' timi:

—Efata!

Ile lataiqui' locuajmaispa ticua: jTexinanni!

35 Aiquicot'ma. Cal xans iximpoxi exinamma
lix'mats'l', ux'masquenanni lipal. Ipango'ma

ipalai'ma ac'a. 36 Jesus icuxe'e'mola’ lan
xanuc' aimuyout'te'me.  Nij naitsi nocuejya.
IIniya aimicuec'eyi. Tama Jesus timila"

“Aimuluyout'le'me, nij naitsi locuejya”, ilne lan
xanuc' xonca tuya'ayi lo'epa. 37 Imetsaico'me
acueca' juaiconapa lo'epa Jesus. Ticuayi:

—iTolsinte! Tixal'menala'lan talpe ilne ticuejnayi.
Tixal'menala' jouc'a lan ta'ay, ilne tipalainayi ac'a.
Jahuay lo'epa juaiconapa ac'a.

8

1Tilne titiné lan xanuc' efolconanni pe lopa'a Jesus.
Ailopa'a cotejacu. Jesus ijoc'i'mola’ ts'ilihuequi,
timila":

2 —Jya' caxinnila' cuanuc'la ilne lan xanuc'
Joupa ixhuaita afane' quitine mailmana' fa'a,
iya' jouc'a ilniya. 3 Timana' quiyouyomma
aculi'. Aiquiltesma. Aimi'iya miyeyacu. Al
cummeyacola'. Ticuaitsa nolojmay cane timatola’
cumemina.

4Ts'ilihuequi italai'e'e'me, timiyi:

—]Jifa'a ailopa'a quilya'. ¢Petsi caltac'ueyacu 1a'i
tinajntsola’ ilniya lan xanuc'?

5Jesus icuis'e'mola’, timila':

—Imanc', ¢tojua mimana'lola'i?

IIne italai'enca, timiyi:

—Tipa'a acaitsi lala'i.

6 Jesus icuxe'e'mola’ lan xanuc' ticutshuotaite
lamats'. Epenuf'ma lan caitsi la'l, ix'najtsi'i'ma
LanDios, ixquenuf'ma 1a'i, epi'i'mola’ ts'ilihuequi.
Ilniya eca'nem'mola’ lan xanuc'. 7 Timana' jouc'a
oquexi' afantsi laicatuye. Jesus ix'najtsi'icona'ma
LanDios, timila' ts'ilihuequi:

—Tolaca'netsola’ lan xanuc'.

8 Jahuay itetso'me. Inajntsola’ al c'a. Lefot'te'me
lipanecomma, imantsi acaitsi lan tsangay. 9 Itne

lan xanuc' litetso'me tixhuaispola' to oquej nux-
ans maxnu.

Jesus ixc'ai'ina'mola’.

10 Aiquicol'ma, if'ajli'me al barco jouc'a
ts'ilihuequi. Iye'me icuaitsa lemats' lilya' cuftine
Dalmanuta.

11 Jcuaiconanca lan xanuc' fariseo. Ipango'me
icuis'mot'tecona'me Jesus. Ixa’hue'me ti'ela' al
cueca', ile to lo'eya LanDios. Tehuaiyi. 12 Jesus
ixnalif'ma acueca’, ticua:

—Lan xanuc' nomana' itsiya, ¢te calsa’huecopa
ca'ela’ al cueca”? Iya" cacua: Linca
aicamuc'iyacola’, ni tolta'a.

13 Ipo'no'mola’ quittuca’, if'ajcona'ma al barco.
Iye'me, iquie'me al cuecaj quin'nuhua'.

14 Ts'illihuequi aiquiltaic' ca'i. Imenc'ecopa.
15Jesus ixc'ai'i'mola’ itniya, timila'":

—Tolpo'nole cuenna. Aimolapenuf'me
litevadura lan xanuc' fariseo, ni lilevadura cal rey
Herodes.

16 Iine aiquitcueca ite limipola' Jesus. Timiyottsi:

—¢Te calmicoponga' tolta'a? O ¢alminga" “Imanc’
olimenc'ecopa, aicottaic' ca'i”?

17Jesus ixina' lonespa, timila':

—Imanc', ¢te colnescopa: “Ailopa'a cala'i”?
¢Teaicolcueca laimipolhuo'? ;Te aicolapaic’ cuenna
lai'epa? O i'ipolhuo' muf lolpicuejma'? 18 ;Te
unc'ifohue? ¢Te aimolsinyi lot'u'? ¢Te unc'italpe?
¢Te aimotlcuejyi lols'mats'i'?  ¢Te olimenc'ecopa
lai'epa? 19 Lu'ita": Jilpe litine laixquenuf'ma
lam maque' 1a'i lolacanepola’ ilne lam maquej
mil lan xanuc', ¢tojua lan tsiquihuit't lolma'ne'me
lipaneconni?

Italai'e'e'me, timiyi:

—Imbamaj coque'.

20 —Laixquenuf'ma lan caitsi la'i lolaca'nepola'
lam malpuj mil lan xanuc', ¢tojua lan tsangay
lolma'ne'me lipaneconni?

Italai'e'e'me:

—Acaitsi.

21Timila":

—Itsiya, ¢te aimi'iya motcuec'eyacu?

22 Jcuaitsa lilya' Betsaida. Icuai'e'entsa Jesus
anuli cal fo'. Ixa’hue'me tixpayaf'la' li'u' cal fo'.
23Jesus exal'ma cal fo', iye'me lema quilya'. I'otli'ma
litsulu li'u', ixpayaf'ma limane, icuis'e'ma, timi:

—Itsiya, ¢te nipajnya tahuetsale? ;Toxina?

24 Cal xans ipango'ma ehuetsale'ma, timi:

—~Caxinnila'lan xanuc', tiyelocoyi. Ti'onlcospola'
tolan 'ec'.

25 ]esﬁs ixpayaf'cona'ma li'u' cal xans. Ilque
ixim'moxi exilinamma li'u'. Ehuetsale'ma. Tehue-
longe jahuay. 26 Jesus umme'ma ti'huanta' lejutt,
timi:

—Aimotsufai'ma lilya'. Aimo'itola’ lan xanuc'.
Nij naitsi nocuejya li'ipo'.

27 Jesus jouc'a ts'ilihuequi iye'me, ticuaitsa
laiquilelolya' lomana' jilpe al distrito cuftine
Cesarea de Filipo. Miyeyi lane Jesus ticuis'ela’,
timila':

—¢Te conespa lan xanuc'? ¢Naitsi iya'?

28]talai'e'e'me:

—Timana' nocuapd ima' umjuan Bautista.
Ocuenaye ticuayi ima' umprofeta Elias. Ocuenaye
tinesyi ima' mocuenaj profeta.

29]cuis'econa'mola’:

—Imanc', ste colnespa? ¢ Te cotcuapa? ¢Naitsi iya'?

Pedro italai'e’e'ma, timi:

—Ima' unCristo. LanDios ummepo'.

30Jesus u'i'mola’:

—Aimolu'i'mola’'lan xanuc'. Nij naitsinocuejya.

31Ipango'ma imuc'i'mola’ loyaicoya. Timila":

—Iya' ilque cal Xans Liximpa cal profeta pu’hua
lema'a. Catelco'ma juaiconapa Lan tsila' xanuc'
noxpijpa lataiqui jouc'a lixanuc' cal cuecaj

ca'ailli', jouc'a lomxiye nomuc'iyalepa locuxepa

LanDios, ilniya latets'i'ma, alcu'ma alma'anta'. Afanej
quitine camaf'ina'ma, catsahueno.

32 Acuajmaica u'ipola: “Alma'a'ma”. Pedro
aiquicuaitsi quipic'aitelines'ma Jesus. Ixoulai'ipa,
itale'ma, timi:

—¢Te cofnescopa totta'a?

33Jesus ipai'e'moxi, ehuelojm'mola’ ts'ilihuequi,
itale'ma Pedro, timi:

—Tohuanla'. Tanajxoxi fa'a. Ima' topalay ma
to minesqui lonta'a Satands. Ima' toxpic'e to mix-
pic'eyilan xanuc'. Ituca' tixpic'e LanDios.

34 Jjoc'i'mola’ lan xanuc' jouc'a ts'ilihuequi
tiquimf'ete, timila":

—~Cal xans ja'ni ipic'a lihuejla’, aimicuxe'moxi
quituca'. Iya' lapalts'inginna lancruz. Naitsi nali-
huejya titaila' lencruz jouc'a. Tixpic'ela' ticuxoxi
titelcola'. Tolta'a lihuejla’. 35 Cal xans ja'ni ti'exoxi
cuenna juaiconapa, ja'ni aimicua mitelcoya, ilque
cal xans tecani'e'moxi. Cal xans ts'ipic'a tihue-
jla" Lataiqui' loya'apa ile al c'a lixpic'epa LanDios,
tolta'a lihuej'ma iya', ilque linca ticu'moxi latelcoya.
Tama tima'anie, ilque tulij'ma lipitine aimijouya.
36 Cal xans nolijpa jahuay lopa'a fa'a li'a tamats',
tijoula' tecani'exoxi, ;te tixhuico'ma ile lulijpa?
37 ¢Nipajnya ti'majtse'ma tuniu'ela' li'alma?  A',
aimi'iya.

38 °Itsiya litine lan xanuc' enajpoltsi LanDios,
ti'eyi al xujc'a. Cal xans noximpa calaic'ata,
jani tinesla “Ilne laif'as xanuc' lahuelonge,
aiquihuejyaJesus, aicapenufya litaiqui', aimi'iya”;
litine cacuaiconanni fa'a li'a lamats', iya' jouc'a
aicapenufya ilque cal xans. Iya' ilque cal Xans

Liximpa cal profeta puhua lema'a. Cacuaiy-
oconno. Alcuaiconacu iya' jouc'a lam paxi capaluc’
quema'a. Jilpe litine alsim'ma ninCueca' ma to
LanDios cai'Ailli".

9

1Ti'hua timila":

—Iya’' camilhuo'allinca: Jifa'a timana'lan xanuc'
tixim'me, timetsaico'me lo'eya LanDios micuxe fa'a
li'a lamats'. Tolta'a tixim'me ai'a tima'mola’.

2 Luyaipa acamts'us quitine Jesus ileco'mola’
Pedro, Jacobo jouc'a Juan. Tiyeyi ma quittuca'.
If'ajli'me li'nof'quiya ljuala. Mehuelojnyi Jesus
ilque ipaicomma lixans. 3 Lipijahua' i'i'ma
afujca juaiconapa, tunts'iflay. Fa'a li'a lamats'
tama tepajle lijahua’ aimi'iya mi'onliyacu tolta'a.
4 Ts'illihuequi Jesus ixim'me imaxcaitsola’ lam
profeta Moisés jouc'a Elias. Tipalaic'oyi Jesus.
> Pedro timi Jesus:

—Momxi, jac'a fa'a malmana'l Alanc'e'me afanej
lihuoxqui, anuli ima', anuli Moisés, locuena Elias.

6 Pedro aiquixina' te ts'i'ic' ite licuapa, ma le'a
tipalay. Ilne lam fantsi ts'ilihuequi Jesus ix-
pailijmola’ juaiconapa. 7 Ixim'me ipoxc'i'mola’
cummahuay. Icuej'me tipalay malpe lummahuay,
timila':

—Ilca'a ai'Hua, ca'ay capic'a juaiconapa.
Tolquimf'ele ilque lonespa.

8 Ehuelojncona'me Jesus, ilque tecaxu quituca'.
Moisés y Elias ailomana'. Ma ejacna'mola’.

9 Mimulnamma lijuala Jesus ipalaic'ocona'mola’,
timila':

—Iya' ilque cal Xans Liximpa cal profeta puhua
lema'a, ma capa'a fa'a li'a lamats' aimoluya'ata

lolsimpa jilpe lijuala. Nij naitsi nocuejya. Alma'a'ma,
catsahuenahuo quipayonahuo pe lomana' limap-
ola', tijoula' ti'ita' tolta'a tolu'i'mola’ lan xanuc'.

10 Tne ts'ilihuequi Jesus ma quiltuca'
tipalaic'oyoltsi, i'nujuaista ile lixinghuo'me lijuala.
Ticuis'eyoltsi:

—¢Te cataiqui' lonespa Jesus? Ticua: “Catsahue-
nahuo, quipano pe lomana' limapola™.

1 Tcuis'e'me Jesus, timiyi:

—Lomxiye nomuc'iyalepa locuxepa LanDios tic-
uayi: “Ate'a Elias ticuaiyoconno fa'a li'a tamats'. Ti-
joula' ticuaihuo cal Cristo.” ;Te conescopa totta'a?

12]esus timila';

—Al linca lonespa ilniya lomxiye ilne nocuapa:
“Ate'a ticuaihuo Elias. IIque tixanu'ma
jahuay.” Jouc'a tipa'a liniliya loya'apa te ts'i'ic'
laifnuyaicoya iya'. Iya' ilque cal Xans Liximpa cal
profeta puhua lema'a. Tuya'e' iya' catelco'ma
juaiconapa, lan xanuc' latets'i'ma.

13°Tya' camilhuo’, joupa i'huamma Elias. Lan
xXanuc' ma to lixpic'epa tolta'a i'e'epd ilque. I'e'epa
ma to muya'e' jilpe al Paxi Cataiqui' Linilingiya.

14 Jcuaitsa pe lomana' locuenaye ts'ilihuequi
Jesus, jilpe ixim'me juaiconapa axpela' lan xanuc'
efot'teyoltsi canumicay. Jouc'a timana' lomxiye
nomuc'iyalepa locuxepa LanDios. Ilne lomxiye
tifuli'iyi cataiqui' ts'ilihuequi Jesus. 15 Lixim'me
Jesus lan xanuc' ixoconni quileta. Aiquicol'mola’,
iyouyunca, inontsa.

16 Jesus icuis'e'mola’ lomxiye nomuc'iyalepa
locuxepa LanDios, timila':

—Imanc', ¢te colicuis'epola’ itne lalihuequi?

17 Jilpiya lefolya anuli cal xans ipalai'ma, timi
Jesus:

—Momxi, ailec'mehuo’ 1lai'hua. Itsufaipa
conta'a. Iique lonta'a i'e'epa ata'ay. 18 Lonta'a
mulij'ma lai'hua tecanghuaispa. Tijoula' lai'hua
ti'li quipehuoxco lico, ti'ilc'a li'ay, tuhuaquemma.
Aixa'’hue'mola’ lihuejhuo' tipa'ale lonta'a. Aiqui'ic'
quilipa'e.

197esus italai'e'ma, ticua:

—Itsiya litine imanc' nolmana' fa'a li'a tamats'
aimotl'huaiyijnyi LanDios, olanajpoltsi. Iya' cacua,
cola' aicapajncona'ma pe lolmana'. ¢Te iya' ti'hua
caxnet't'ma? AHec'metsi to'hua.

20 Tlecontsa lamijcano. Aiquicol'ma, lixim'ma
lonta'a Jesus, ifene'ma ujfxi lamijcano.  Iique
ecanghuaitsi, ti'hualtsay, ipa'a'ma ipehuoxco lico.
21Jesus icuis'e'ma qui'ailli' tamijcano, timi:

—¢Tojua camats' tolta'a mi'i lo'hua?

Italai'e’e'ma timi:

—Caca'hua. 22 Lonta'a tummetsay,
tecajm-maispa laja’ jouc'a titanc'aispa lunga.
Tehuay te co'iya mima'aya. Itsiya ja'ni nipajnya,
jaltoc'itsonga'l jAlsintsonga' ninc'icuanuc'la!

23Jesus timi cal xans:

—¢Te calmicopa: “Ja'ni nipajnya”? Ja'ni ima'
al'huaiyijnla’, ti'i'ma. Nailne lat'huaiyijmpa alsim'ma
iya' nipajnya, alsim'ma jahuay ti'i'ma ca'e'ma.

24 Aiquicol'ma, qui'ailli' famijcano ija'a'ma ujfxi,
timi Jesus:

—~Ca'huaiyijnhuo’, jaltoc'ita’ cahuaiyijntso’
xonca!

25 Ixim'mola’ Jesus tiloc'olaiyumma Xonca lan
xanuc', itale'ma tonta'a, timi:

—Ima' monta'a, ima' o'e'epa atape y ata'ay
ifca'a lamijcano. Iya' cacuxe'ehuo’, jtaipanni ilca'a
famijcano! Aimotsufaicona'ma.

26 Fonta'a ija'ama. Ifene'ma ujfxi lamijcano.
Ipananni. Lamijcano i'i'ma to lomapa. Axpela’
lan xanuc' ticuayi: “Joupa imanapa”. 27 Jesus
inmol'e'ma limane icutsu'ma lamijcano, ilque
ecaxna'ma.

28 Lijou'ma litsuflaime lajutt Jesus jouc'a
ts'ilihuequi, mimana' quittuca' ilne icuis'e'me,
timiyi:

—Illanc', ste cal'icoponga' aicalipa'e tonta'a?

29Ttalai'e'e'mola’, timila':

—Ticuicomma totsa'huete LanDios, aimottetso'me,
tolsnet'He. Ja'ni a'i, aimi'iya molipa'ayacola’ ilniya
lontahue.

30 Ipalunca jilpiya. Tuyalaicoyi al distrito
Galilea. Jesus ticua: “Aimicuej'me lan xanuc'
pe laifpa'a”. Ipic'a timajnle quilttuca' ilque y
ts'ilihuequi. 31 Mimuc'ila' timila":

—Iya' ilque cal Xans Liximpa cal profeta pu'hua
lema'a. Alcu'ma, al'nol'ma lan xanuc', alma'a'ma.
Afane’' quitine, camaf'ina'ma.

32Tine aiquilcueca ite lonespa Jesus. Aiquilicuis'e.
Tixpailiquila'.

33 Jcuaiyocontsa litya' Capernaum. Mimana' la-
jut'l, Jesus icuis'e'mola’ ts'ilihuequi, timila":

—¢Te cataiqui' colfuli'icopoltsi maleyi lane?

34 Ilniya aiquittalai'e. Miyeyi lane tifuli‘iyottsi
cataiqui' naitsi ilque xonca cal te'a. 35 Jesus icut-
shuai'ma, ijoc'i'mola’ limbamaj coquexi’, timila":

—~Cal xans ts'ipic'a ti'ila' cal te'a, ti'e'exoxi
laquijoujma, ti'e'exoxi to laquintahuaicopa lif'as
xanuc'.

36 Exat'u'ma anuli lahuac'hua. Ecaxu'e'mola’
ts'ilihuequi. Ipulc'o'ma, timila' ts'ilihuequi:

37 —Naitsi napenufya anuli tahuac'hua to ilca'a,
ja'ni tinesla': “Jesus ti'ay capic'a ilca'a tahuac'hua,
iya' jouc'a capenuf'ma”, ilque linca lapenufi iya'.
Naitsi nalapenufpa iya' a'i ma le'a iya' lapenufi,
lapenufinga' jouc'a Lalummepa.

38 Juan timi Jesus:

—Momxi, alsimpd anuli cal xans tipa'ala’
lontahue.  Tlque ticuaj'mi lopuftine. Illanc'
alcuanac'epa. Ilque a'i calejmale.

39]esus timila':

—Aimolcuanac'e'me.  Anuli cal xans no'epa
acueca’ micuaj'mi laipuftine, ilque cal xans
aimalnesc'eya cataiqui'. 40 Ilne lan xanuc' ja'ni
aimal'enga' laic' tama a'i malejmaleyi, ilne linca
altoc'inga'.

41 °Tya' camilhuo' al tinca: Cal xans naimet-
saicopolhuo' imanc' alihuequi iya', ja'ni tinesla":
“Itne ilihuequi cal Cristo. Cuhui'i'mola’ quilja™,
ilque cal xans tipa'a lolijya, LanDios tipaxne'ma.

42°A'jjc'a loyaicoya cal xans naimenac'iya an-
uli ilna'a la'uhuay, ilne al'huaiyinge iya'. Cola'
ifinc'im'me tejoc' anuli cal cuecaj capic molino,
cola' ecajm'mim'me laja. Cola' ima'ma ate'a ai'a
ti'e'ma iliya lixcay.

43’Ta'ni lomane ti'e'ma lixcay, jtatejla' nulemmal!
Ja'ni tocuaitsi al muf petsi lunga aimipica, ¢te
cof'ecoya oque' lomane'? Tama le'a anuli lomane,

jani ti'i'ma totsufaita petsi lopitine aimijouya,
xonca al c'a toyaicota.

44-46’Ja'ni lo'mis ti'hua'a'mo’ petsi to'e'ma lixcay,
jtatejla’ nulemma! Ja'ni tecajm-mitso' al muf, ¢te
cof'ecoya oque' lo'mitsi'”? Tama le'a anuli lo'mis,
ja'ni ti'i'ma totsufaita petsi lopitine aimijouya,
xonca al c'a toyaicota.

47-48 ’Ta'ni lo'u timenac'ihuo', jtaipa'ala'! Jani
tecajm'mitso’ al muf petsilapimiaimimala’, ti'hua
titeji, petsiaimijaf'que latelcoya, aimipica tunga, ;te
cof'ecoya oque'lo'u'? Tama male'a anulilo'u, ja'ni
ti'i'ma totsufaita petsi tihuejcoyi LanDios, ilque cal
Cuecaj Rey, xonca al c'a toyaicota.

49 ’Jahuay lotsufconyacu LanDios ticuicomma
tetenlinle, toliya ti'em'me co'hue, tole LanDios
tepenuf'ma. Jouc'a lan xanuc' lilpicuejma’
ticuicomma tetentintsola', ticuicomma titelco'me,
tole LanDios tepenufna'mola’. 50 Lo'hue ipenic'.
Ja'ni tejac'la’ lic'a, ¢te cont'ecoyacu to'hue? Imanc'
aimi'i'molhuo’ to ilque 1lo'hue 1lejac'pa lic'a.
Aimotfuli'i'moltsi cataiqui'. Tolnanc'otsoltsi.

10

1Jesus ipanni al distrito Galilea, icuaitsi al dis-
trito Judea. Ite Iamats' locuena liju’ al cuecaj panaj
Jordan. Icuaiyocona'me axpela' lan xanuc' jilpe
pe lopa'a Jesus. Ilque ma to mi'ay timuc'iyale.
2 Icuaiyunca jouc'a lam fariseo. Ehuaicona'me,
icuis'e'me:

—¢Te cal xans nipajnya tecanai'ma lipeno, 0
aimi'iya?

3Jesus italai'e'e'mola’, timila'":

—¢Te quinilpa Moisés? ¢Te coya'apa lont'eyacu?



San Marcos 10:4 xli San Marcos 10:15

4Italai'e'e'me, timiyi:

—Moisés inilpa: “Cal xans tinilla' anuli lije'e
lacanaicoya tipeno. Tijoula' tecanai'ma.”

5Jesus timila':

—Moisés ixina' ata lolpicuejma' imanc', tolta'a
quinilcopa. 6 Al te'a a'i tolta'a licuxeyalepa LanDios.
Lilanc'epa li'a tamats' LanDios ilanc'e'mola’ “... cal
xans y taca'no™”. 7Icua'ma: “Cal xans tipo'no'mola’
qui'ailli' qui'mama’, tileco'ma lipeno. Tejonti'moltsi.
8 Loquexi' ti'e'e'mottsi to anuli le'a.”  Tolta'a
i'ipola’ anuli, a'i oquexi'. 9 LanDios ixpic'epa totta'a
tejonli'mola’, tolta'a ti'e'e'mola’ anuli. Lan xanuc'
aimi'iya menajyacola'.

10Licuaitsa lajut't ts'ilihuequi Jesus icuis'e'me to
joupa licuis'epa lan xanuc' fariseo. 11Jesus timila'":

—Tama cal xans tecanaila' lipeno, ma' ipeno.
Ja'ni tilecola' ocuena caca'no’, ixcay ite lo'eya. Ma'
anuli lo'eya to ilne nahuepd quilecat'no'. 12Jouc'a
faca'no'. Tama tecanaita' tipe'ailli', ma' ipe'ailli'.
Ja'ni tihuejla' ocuenaj xans ixcay ile lo'eya. Ma'
anulilo'eya to lacal'no' nahuepa quitxanuc'.

13 TJilpiya pe lopa'a Jesus ticuai'enspola’
la'uhuay. Tixa'hueyi tixpayaf'tsola’, tipaxnetsola'.
Ts'ilihuequi Jesus italem'mola’ ilniya ts'itejma
quilnaxque'. 14 Jesus lixim'mola' ts'ilihuequi tolta'a
lo'epa aiquetenicocojma, ixtuc'o'mola’. Timila":

—Aimolpa'ne'mola’ la'uhuay. Tiyouyunca pe
laifpa’'a. Lan xanuc' notsuflaiyacu pe locuxey-
opa LanDios ti'ontcospola' to itna'a la'uhuay. 15 Iya'
camilhuo' al tinca: Cal xans ja'ni jahuay tunxajma'

tithuequi litaiqui' LanDios locuxepa, ma to laihue-
jpa la'uhuay, ilque cal xans titsufai'ma pe lopa'a
LanDios. Ja'ni a'i, aimitsufaiya.

16 Jesus ipulc'o'mola’ la'uhuay, ixpayaf'mola’,
ipaxne'mola’.

17 Ipango'ma ti'hua'ma Jesus, icuaico'ma anuli
cal xans tinu. Exc'onlingai'ma Jesus, icuis'e'ma:

—Cunc'a comxi, ¢te caif'eya culijla’ laipitine
aimijouya?

18Jesus timi cal xans:

—¢Te calmicopa iya' ninc'a? Le'a LanDios
copa'a cal Ca. Ailopa'a cocuena. 19 Ima'
oxina' locuxepa LanDios. Ile lataiqui' tuya'e"
“Aimoxhuico'ma ocuena caca'no', ma le'a openo.
Aimoma'ahuale'ma. Aimonantse'ma. Ja'ni
topalaicotsola’ lof'as xanuc' tonesla' al tinca,
aimofel'miyale'ma. Taihuejco'mola’, totoc'i'mola’,
co'ailli’, co'mama'.”

20 Cal xans timi Jesus:

—Momxi, caltojyomma ca'ay totta'a, jahuay iliya.

21 Jesus ehuelojm'ma cal xans, etenlcoco'ma
lipicuejma’, timi:

—Linca, tipa'a lahue'epo’. To'huania', tocujtsi
jahuay lo'hueca. Al tomi lofmulijya tapi‘itsola’
pe lahue'epola’. Tolta'a ti'i'ma co'huexi jipu'hua
lema'a. Tijoula' tocuaicoconno pe laifpa'a, li-
huej'ma.

22 Licuej'ma jile lataiqui' ic'ommai'ma. Acueca'
juaiconapa li'huexi. 'huana'ma tixhueima.

23Jesus ehuelojm'mola’ ts'ilihuequi, timila':

—Lan xanuc' ts'it'hueca juaiconapa afule mitsu-
flaiyacu pe locuxeyopa LanDios.

24Ts'lihuequi aiquilcuecajitelines'ma Jesus. Tic-
uayi: “¢Te conescopa tolta'a?” Jesus timiconala':

—~Cunc'ainaxque’, lan xanuc' no'huaiyijmpa
lithuexi afule mitsuflaiyacu pe locuxeyopa
LanDios. 25 ¢Te aga cal camello tuyaico'ma
laquipihuo lacuxa? Iya' camilhuo Cal xans
ts'1hueca juaiconapa tixim'ma =xonca lipime
mitsufaiya pe locuxeyopa LanDios.

26 Licuej'me totta'a ts'ilihuequi Jesus ixim'me ip-
ime juaiconapa ile lataiqui'. Imicona'mottsi:

—Aicalcueca ile lataiqui'. ¢ Te ailopa'a contuya?

277Jesus ehuelojm'mola’, timila'":

—Lan xanuc' quittuca' aimi'iya montu'eyacoltsi.
LanDios linca nipajnya tuntu'e'mola’. Ilquiya jahuay
nipajnya ti'e'ma, aimixina quipime.

28 Pedro timi Jesus:

—Illanc' alpo'nonapa jahuay, lihuejhuo'.

29Jesus italai'e'e'mola’ ts'ilihuequi, timila':

—Iya' camilhuo' al linca: Cal xans nocuapa:
“Quihuequi Jesus, jouc'a quihuequi Lataiqui'
loya'apa lixpic'epa LanDios”, ja'ni joupa ipo'nopa
lejut't, ipo'nopola’ lipimaye o qui'mama' qui'ailli’
o linaxque' o lemats', 30 ilque cal xans mipa'a
fa'a li'a tamats' tulijma amaxnu xonca. Tama
tihuetsoquinle tulijmola’ axpela’ qui'mama’,
quipimaye, quinaxque', quejutli, quemats'.
Ticuaitsi locuaicoya quitine tulijma lipitine
aimijouya. 31 Axpela' lan tet'ta xanuc' ti'i'mola’
lijoucola'. Jouc'a lijoucola’, axpela' ilniya, ti'i'mola’
lan tet'la.

32 Miyeyi lane tif'ajliyi Jerusalén Jesus
i'huaj'me'mola’ ts'ilihuequi, iyenc'e'me ilniya.
Tixhuelmot'teyi, ticuayi lilpicuejma': “sTe

co'iya Jesus?” Lan xanuc' locuenaye t1hue]y1
tixpailiquila'. Jesus ilojf'i'mola' limbamaj coquexi’,
u'i'mola’ loyaicoya malque quituca'. 33 Timila":
—Imanc' olsina' alf'ajliyi al cueca' quilya'
Jerusalén. Iya' ilque cal Xans Liximpa cal profeta
pu'hua lema'a. Jilpiya alcunna. Lixanuc' cal cuecaj
ca'ailli', jouc'a lomxiye nomuc'iyalepa locuxepa
LanDios, alacani'eta alma'anla' locuenaye xanuc/,
ilniya a'l judio. 34 Ilniya altaluntseta, altsulc'ota
lai'a, luntafquinna, alma'ata.  Afanej quitine

camaf'ina'ma. _ .
35 Jacobo jouc'a Juan, ilne linaxque' Zebedeo,

itoc'olai'me pe lopa'a Jesus, timiyi:

—Momxi, alpic'a ima' lapiitsonga’ ma to
lalsahue'eyaco'.

36Jesus timila':

—¢Te ts'olpic'a? ¢ Te caifnepi'iyacolhuo'?

37 Tiniya timiyi:

—Lapi'itsonga’ lane alcuxeta anuli ima'
Alcutsingaito', anuli illanc' al c'a camane, locuena
loxa camane.

38Jesus timila":

—Imanc' aicolsina', aicolcueca ile lalsahue'epa.
Almila': ¢Te imanc' nipajnya toluyalaico'me to
iya' laifnuyaicoya? ¢Te nipajnya toltelco'me to
laiftetcoya?

39 Iiniya timiyi:

—Nipajnya.

Jesus timila':

—Ma' alinca imanc' toluyalaicome to iya'
laifnuyaicoya. Toltelco'me to iya' laiftetcoya. 40 Iya'
aimi'iya camiyacolhuo “Alcutsingaita anuli al
c'a camane, locuena loxa camane”. Ailopa'a

tolta'a laimane. LanDios joupa ixpic'epa nailne
nocutsolaiyacu jilpiya. Ma' ilniya ticutsolaita.

41 Locuenaye limbama' ts'ilihuequi Jesus
icuej'me loxahue'epa Jacobo y Juan. Ipango'me
ixtulenca. 42Jesus ijoc'i'mola’, timila'":

—Imanc' olsina' lit'ejma' lan xanuc' pe aimimet-
saicoyi LanDios. Ilne lilpincuxepa ti'e'eyoltsi to
lapoujnala. Ts'ilpenic' ticuxenaiyi juaiconapa.
43 Imanc' aimont'e'me totta'a. Ja'ni anuli imanc'
ipic'a ti'e'exoxi xonca acueca', ilque titoc'itsola’ lip-
imaye. 44Ja'ni anuli imanc' ipic'a ti'e'exoxi cal te'a,
tixpic'ela' titoc'itsola’ jahuay lif'as xanuc'. 45 Iya'
ilque cal Xans Liximpa cal profeta pu'hua lema'a.
Laicuai'ma fa'ali'atamats' aicanesqui: “Lan xanuc'
altoc'ita' iya”. Aicuaicoco'ma catoc'itsola’, cacula'
laipitine.  Ca'najcuf'mola’ liljunac' axpela' lan
xanuc', cuniu'e'mola’.

46 Jcuaitsa lilya' Jeric6. Uyalaico'me lilya',
ipalunca. Axpela' lan xanuc' tihuejyi Jesus. Jilpe
lema cane ticutsu anuli cal fo'. Tixa’hue quitomi.
Itque cuftine Bartimeo, i'hua Timeo. 47 Icuej'ma
tinesyi lan xanuc': “Icuaico'ma Jesus tas Nazaret”.
Cal fo' ipango'ma ija'a'ma, timi:

—iJesus, ima' otatahuelo cal rey David! jAlsinia'
nincuanuc'!

48 Axpela' lan xanuc' itale'me, timiyi:

—iTi-ch'ixcotso'!

Tija'e’ xonca ujfxi, ticua:

—iIma', otatahuelo cal rey David! jAlsinla' nin-
cuanuc'!

49 Jesus ecax'ma, icuxe'e'mola’ lan xanuc', tim-
ila":

—Toljoc'ite cal fo'.

[joc'i'me, timiyi:

—Aimixpaij'mo’, aimoxhuelmot'te'ma.
Totsahuenni. Tijoc'thuo'.

50 Cal fo' ecani'ma lipuquiya, iyuf'conni,
ecax'ma. I'hua'ma icuaitsi pe lopa'a Jesus. 51 Jesus
icuis'e'ma cal fo', timi:

—¢Te caif'e'eyaco'? ¢ Te ts'opic'a?

Cal fo' timi:

—Momxi, aipic'a cahuetsalela'.

52Jesus timi:

—To'huanta'. Joupa al'huaiyijmpa, ixalconapo'.

Aiquicol'ma, exilinanni li'u'. Ipango'ma
ihuej'ma Jesus pe lotsepa.
11

1 Tiyeyi lane ticuaita Jerusalén. A'lj culi' ile
lilya'. Icuaitsa lijuala Olivo pe lopa'a lilelolya'
Betfagé jouc'a Betania. Jesus umme'mola’ oquexi'
ts'ilihuequi, 2 timila':

—Tonlele lilya' lehuoc'ocojma. Jitpe lottsuflaiyacu
lilya' tolsinna tifijnya anujnca anuli la'hua
burro. Ilque cal burro aiquenafcaiyinni.
Toluhuaitsa. Tot'hua'anca. 3Ja'ni ticuis'entsolhuo’,
timintsolhuo: “¢Te culuhualcopa cal burro?”,
imanc' toltalai'e'e'me, tolmi'me: “LalPoujna ipicuiya
tixhuicota. Tijoula' ticuai'enacu.”

4Iye'me ts'ilihuequi. Ixintsa ta'hua burro tifijnya
lane pe lopa'a al puerta. Uhual'ma. > Oquexi'
afantsi tecaxotanna jilpiya icuis'e'me, timinnila":

—Imanc', ¢te culuhuatcopa cal burro?

6 Ts'ilihuequi Jesus italai'enca ma to limipola'.
Lan xanuc'icu'me lane, ileco'me.

7 Icuai'etsa la'hua burro pe lopa'a Jesus. Ix-
pefime lilpijahua' lixpula' cal burro. Jesus icut-
safcaima. 8 Axpela' lan xanuc' ixpou'me lane
lilpijahua', ocuenaye ixpou'me imane' c'ec joupa
ixquejpd. 9 Lan xanuc' ilej'me jouc'a ts'ilenc'e
tija'ayi, ticuayi:

—iHosana! jLanDios tunlu'enatso', tipaxnetso'!
LanDios ummepo'. 10 jIma' alcuxe'monga' al
c'al jAlcuxe'monga' to cal rey David licuxepola’
lattatahuel6! iTotta'a alpaxne'monga' %LanDios!
IIne nomana' lema'a jouc'a tinesle: “jLanDios
tuntu'enatso'!”

11 Jesus itsufai'ma lilya' Jerusalén. I'hua'ma al
cuecaj xoute'. Joupa if'acotaipa. Ehuelojm'mola’
lan xanuc, te ts'l'ic' lo'epa jilpiya. Ipanni. Jouc'a
limbamaj coquexi' ts'ilihuequi iye'me lane lilya'
Betania.

12 Lihuequi litine ipalunca jilpe lilya Betania
ipailiconamma Jerusalén. Miyeyi lane Jesus
tunle'e. 13 Tehuelonge aculi' ixim'ma anuli
la'icux. Ixim'ma tipa'a lipela. T'hua'ma ixintsi
al 'ec. Licuaitsi pe lopa'a al 'ec ixim'ma le'a ipela.
Aiquicuaiya litine mimaqui ti'as icux. 14Jesus timi
la'icux:

—Nij naitsi noteja lo'as icux. Aimi'ascona'mo’.

Ts'ilihuequi Jesus icuej'me lines'ma Jesus.

15 Licuaicontsa Jerusalén Jesus itsufaicona'ma
pe lopa'a al cuecaj xoute'. Jilpiya ipango'ma
ipa'amola’ nocucalepa jouc'a no'najualepa.
Ejualaif'e’e'mola’ lilmesa ilne nopai'ipaj tomi.
Jouc'a nocujpa lan cucu ejualaif'e’e’'mola’
liletayats'. 16 Iine littaic' locujyacu aiquepi'ila’

lane muyalaiyacu tuna xoute'. 17 Timuc'ila' lan
xanuc' nomana' jilpiya, timila':

—Lataiqui' loya'apa locuxepa LanDios ticua:
“Jilpelainejut't ticuaiculan xanuc', ilne tiyouyunca
ni petsi li'a lamats', jilpe alpalaic'o'ma”. LanDios
ecuej'micopa ilta'a lejut'l. Itsiya tocomma a'i que-
jut't LanDios. Ti'onlcospa to tunts'eja' pe lafolyomma
lan namats'. Tolta'alont'epa imanc'.

18 Lixanuc' cal cuecaj ca'ailli' jouc'a lomxiye
nomuc'iyalepa locuxepa LanDios icuej'me locuapa
Jesus. Tixpaic'eyi Jesus, ticuayi:

—Jahuay lan xanuc' ilpic'a lomuc'iyalepa itque.

Ehue'me te co'iya mima'ayacu. 19 Lif'acolaijma
Jesus jouc'a ts'ilihuequi ipalconanca litya'.

20 Lihuequi litine uyalaicocona'me mate lane.
Ixim'me la'icux joupa ijulnapa jouc'a time. 21 Pedro
i'mujuaitsi lines'ma Jesus, timi:

—Momxi, jtoxinla' la'icux! Ima' omi'ma
cataiqui', joupa ijulnapa.

22Jesus italai'enni, timila' ts'ilihuequi:

—Imanc', ti'hua tot'huaiyijnle LanDios. 23 Iya'
camilhuo: Cal xans no'huaiyijmpa FLanDios
nipajnya ticuxe'ma ifca'a hijuala, timita": “To’huata’,
to'nij'mixoxi laja”. Ja'ni ma ti'huaiyinge, jani
ailopa'a conesya, ilque tixim'ma ti'i'ma ma to
licuxe'epa. 241Iya' camilhuo': Ja'ni tol'huaiyijnyi
LanDios, ja'ni tolcuayi: “Joupa lapi'iponga’
lalsahue'epa”, iliya linca tepi'i'molhuo’.

25 ’Molpalaic'oyi LanDios, ja'ni tolixtuc'oyi
anuli lolpima aimi'hua molixtuc'ocona'me.
Ilque olpima tolimenc'e'ecote lixcay
li'e'epolhuo’. Tolta'a col'Ailli' Nopa'a lema'a

timenc'e'eco'molhuo’ jouc'a lixcay lot'epa. 26 Ja'ni
aimolimenc'e'ecoyi, col'Ailli' Nopa'a lema'a jouc'a
aimimenc'e'eyacolhuo'.

27Tcuaiyocontsa litya' Jerusalén Jesus ti'hua jitpe
luna al cuecaj xoute'. Lixanuc' cal cuecaj ca'ailli’,
jouc'a lomxiye nomuc'iyalepd locuxepa LanDios,
jouc'a lan xanuc' noxpijpa lataiqui', itoc'otai'me pe
lopa'a Jesus, 28 timiyi:

—¢Naitsi nummepo' to'ela' tolta'a? ¢Naitsi
nepi'ipo’ lane?

29Jesus timila':

—Iya' quicuis'e'molhuo’ jouc'a.  Altalai'ela".
Tijoula' cami'molhuo’ naitsi nalapi'ipa laimane
ca'ela' totta'a. 30 Lu'ita": ¢Naitsi nepi'ipa limane Juan
tepo'itsola’ lan xanuc'? ¢Ja'ni LanDios nepi'ipa o ma
le'alan xanuc' epi'i'me?

31Tiniya ticuis'eyottsi, timiyoltsi:

—]Ja'ni almile: “LanDios epi'ipa limane”, Jesus
almi'monga";  “;Te aicolapenufi ilque?” 2.0
¢almile: “Lan xanuc' epi'ipa limane”? A'i, aimi'iya
malmiyacu tolta'a. Lixtuc'o'monga’ lan xanuc'.

[Ine lixanuc' cal cuecaj ca'ailli' jouc'a lomxiye
nomuc'iyalepa locuxepa tLanDios tixpailiquila'.
Lan xanuc' ticuayi: “Juan Bautista aprofeta,
LanDios ummepa”. 33 Italai'e'e'me Jesus, timiyi:

—Aicalsina'.

Jesus timila':

—Iya' jouc'a aicamiyacolhuo' naitsi nalapi'ipa
laimane.

1Jesus ipango'ma i'ontico'ma lo'epa LanDios fa'a
li'a tamats'. Timila'":

—Anuli cal xans ifapa lemats' laifa' uva.
Eti'icoma aital. Ipupa pe lotsuj'miyacu
loxoc'eyonyacu lan 'uva, tipa'ame laquija'
Ilanc'ema anuli li'nof'quiya lajutl, jilpiya
tipajn'ma no'eya cuenna lan 'uva. Icu'ma lemats'
lan xanuc' ti'etsa canic', tulij'me onlca laipammaiya.
Aculi' i'hua'ma. 2 Licuaitsi litine lipammaitsi lan
'uva umme'ma anuli limozo. Timitola' lin'epa
canic": “Lapi'ila’ li'huexi faipoujna”. 3 Lin'epd canic'
imol'me cal mozo. Ummena'me. Aiquilepi'i
4 FLapoujna ummecona'ma ocuena quimozo.
Licuaitsi jilpiya lin'epa canic' ixcai'e'me lijuac,
imiloj'me cataiqui'. S5 Ummecona'ma ocuenaj
mozo. Ilque cal mozo ima'a'me. Ummecona'mola’
axpela'’ ocuenaye. Untafem'mola’ jouc'a
ima'am'mola’.

6 ’Ipanenni ma le'a anuli naitsi fommeya. Ique
i'hua, ti'ay capic'a juaiconapa. Umme'ma.
Icua'ma: “Tixpaic'eta lai'hua”. 7 Lin'epd canic'
timiyoltsi: “Ilque i'hua lipoujna camats'. Alma'ale.
Tijoula' alma'ale illanc' ticuainata calmane cal
'huexi.” 8 Tlne i'nol'me lamijcano, lima'a'me,
ipa'a'me ile lamats' pe lifapa 1laifa'.

9 Lipoujna camats', ste co'e'eyacola’ ilne lin'epa
canic'? Iya' camilhuo: Lapoujna ti'hua'ma pe lo-
mana' ilniya lan xanuc', tima'atola’. Lemats' lifapa
laifa' uva tepi'i'mola’ ocuenaye lan xanuc'.

10°;Te @'l colsuec' al Paxi Linitingiya loya'apa te
ts'1'ic' lo'iya? Ticua:

Lapic letets'ipa nolanc'epa lajutl, i'ipa xonca
faicuicoya.

IIque tapic xonca tilanc'e laital aimecangeya lajut't.

11t.anDios tatPoujna totta'a tecuej'micopa.



San Marcos 12:12 li San Marcos 12:17

Ilanc' alsinyi acueca' ite li'ipa.

12 Lixanuc' cal cuecaj ca'ailli' jouc'a lomxiye no-
muc'iyalepalocuxepa LanDios ixtuc'o'me Jesus, tic-
uayi: “Ilque Jesus al'onliconga' to ilne lixcay lin'epa
canic' jilpe tamats' lifampa cal 'uva”. Ehue'me te
co'liya mi'nolyacu Jesus. Ailopa'a qui'e'epa. Tix-
paic’ennila’ lan xanuc'. Ipo'no'me jilpe. I[yena'me.

13 Ummem'mola’ lan xanuc' fariseo jouc'a
lixanuc' cal rey Herodes. Ticuis'mot'teta
Jestus. Tehuaita. Ehue'me te co'iya micufyacu.
14Jcuaitsa, timiyi Jesus:

—Momxi, alsina’ ima' tonesqui al tinca.
Aimahuay latentcocopola' lan xanuc'. Ma' anuli
topalaic'ola’ jahuay. Aimahuelongila' ja'ni
i'hueca o aiquihueca. Tomuc'iyale lipene
LanDios. Itsiya licuis'ehuo’, ¢te al'najtse'eta al tomi
lalsahue'eyaconga' cal cuecaj quincuxepa, ilque
César? O gaimal'najtse'eyacu? Alu'itsonga’, ¢nipajnya
0 aimi'iya?

15 Jesus ixina' te ts'i'ic' lilpicuejma' ilniya. Iipic'a
tifel'mite. Ma le'a ti'e'eyoltsi to lan c'a xanuc'
Timila'":

—¢Te calahuaicopa? Altai'etsi anuli al tomi, cax-
inta'.

16 Ttai'etsa. Jesus icuis'e'mola’, timila':

—I}ta'a al tomi, ¢naitsi ilca'a ts'i'a? ¢Naitsi itta'a
ts'ipuftine?

17Ttalai'e'e'me, timiyi:

—Li'a César, lipuftine César.

Jesus timila':

—TJa'ni i'’huexi César, tolapi'ite César. Jani i'huexi
LanDios, tolapi'ite LanDios.

Licuej'me Jesus litalai'epola’ icuapa:

—iXinla'l Acueca'lipicuejma’ Jesus.

18 Lijou'ma icuaitsa pe lopa'a Jesus lan xanuc'
saduceo. IIne naihuejpd lataiqui' loya'apa: “Lan
xanuc' tima'mola’ nulemma, aimimaf'iyacu”.
Jouc'a tehuaiyi Jesus, icuis'e'me, timiyi:

19 —Momxi, pe linitpa Moisés atcuxenga', tuya'e':
“Cal xans timala', ma' imaf'i" lipeno ailopa'a
qui'hua, lipima tileco'ma li'maxi. Tipajntsi quil'hua
tecui'i'me lipuftine limanapa. Timetsaicom'me to
qui'hua limanapa. Tepiim'me li'huexi limanapa.”
20 Ttsiya lu'i'mo' li'ipa.

’Timana’ acaitsi lapimaye. Cal te'a ileco'ma
lipeno. Ailopa'a quit'hua. Imanapa. 21 Lipima
limanapa ileco'ma li'maxi. Ailopa'a quil'hua, jouc'a
imana'ma. 22 Jouc'a locuena lipima ileco'ma
li'maxi. Ma' anuli uyaico'ma. Locuenaye amalujxi
lipimaye ma tolta'a luyalaico'me. Jouc'a ileco'me
lit'maxi, anuli anuli imana'mola'. Aiquilsina'
quit'hua. Lijou'ma imana'ma aca'no' jouc'a. 23 Lan
caitsi joupa ilecopa laca'no'. Itsiya lu'itsonga":
Ticuaitsi litine timaf'inale limanapola', ¢naitsi
co'lya tipe'ailli'?

24Jesus timila':

—Imanc' timenaquilhuo'. Aicolsina' loya'apa
al Paxi Linilingiya, aicolimetsaijma al cuecaj
lo'epa LanDios. 25 Timaf'inle lan xanuc' tipalnacu
pe lomana' limanapola’, ilniya aimemalliyacu,
ni lacuthue ni lacalt'no'. Ti'onlcotola' to lapaluc’
quema'a.

26 'Imanc' tolcuayi: “Aimimaf'iyacu limanap-
ola”. ¢Te aicolsuec' linitpa Moisés? Jilpe tuya'e’
li'ipa litine lonajpa lac'ec. Ile litine LanDios timi:

“Iya’ NanDios, ilenDios Abraham, Isaac y Jacob”.
27 LanDios a'i quilenDios limanapola'. Iique ilen-
Dios ts'itmaf'i'. Imanc' juaiconapa timenaquilhuo'.

28 Jilpe tipa'a anuli lomxi nomuc'iyalepa locux-
epa LanDios. Tiquimf'e ilnu'hua laicuis'mot'lepa
Jesus, ticueca Jesus titalai'e’ela’ al c'a. Ipalaic’o'ma
Jesus icuis'e'ma, timi:

—¢Te copa'a xonca al cueca' lataiqui' locuxepa
LanDios?

297esus italai'e'ma, timi:

—Ite lataiqui' =xonca al cueca’ tuya'e"
“Alquimf'ela’, imanc' ixanuc' Israel. LanDios,
lalanDios, ma' ilque anDios. Ailopa'a cocuena.
30 Ima' to'nujuaitsi LanDios loPoujna. IIque
omenDios. Taihuejla' jahuay lomunxajma', jahuay
lo'alma, jahuay lopicuejma’, jahuay lopujfxi.”
31 Locuena lataiqui' locuxepa LanDios tuya'e":
“Ima’ to'eyoxi capic'a. Ma tolta'a to'ela' capic'a
lof'as xans, naitsi loftalecufya.” Ilna'a atsila’
cataiqui. Xonca atsila' ailopa'a.

32 Lomxi timi:

—Momxi, ac'a lotaiqui' lonespa. Ma' al linca
lofcuapa. Tipa'a anuli LanDios, ailopa'a cocuena.
33 Al'nujuaisle LanDios, alihuejle jahuay talunxajma',
jahuay lalpicuejma', jahuay lalpujfxi.  Al'etsola'
capic'a lalf'as xanuc' ma to mal'eyoltsi capic'a.
Ja'ni tolta'a al'eyi, ticuaispa quipic'a LanDios. Ja'ni
aimal'eyacola' capic'a lalf'as xanuc', tama altsufcote
lopi'epa jilpe al altar, ile lal'ejma' aimicuaispa
quipic'a LanDios.

34 Jesus ixim'ma lomxi ac'a lipicuejma’. Ita-

lai'e'e'ma, timi:

—Ahuata lahue'epo’ motsufaiya pe locuxeyopa
LanDios, ilque cal Cuecaj Rey.

Lijou'ma ailopa'a quicuis'epa, ni anuli. Iisina'
tulijna'mola’ Jesus.

35 Mipa'a Jesus pe lopa'a al cuecaj xoute' ti'hua
timuc'ila’ lan xanuc'. Timila':

—Lomxiye nomuc'iyalepa locuxepa LanDios tic-
uayi: “Cal rey David itatahuelo cal Cristo”. ¢Te
conescopa tolta'a? 36 Ituca' lonespa ilque cal rey
David. Muya'e' lataiqui' lu'ipa cal Espiritu Santo
tuya'e':

LanDios ipalaic'o'ma taiPoujna, timi:

“Tocutsaila' jifa'a al c'a camane.

Topanehuo fa'a, iya' mi'hua culiquila’ lo'epo’ laic'.
Tijoula', ima' tocuxena'mola'.”

37 Malque David inesco'ma cal Cristo, ticua “...
laiPoujna”. Jami David itatahuelo cal Cristo, ¢te
conescopa tolta'a?

Axpela' lan xanuc' noquimf'epa lomuc'iyalepa
Jesus icuaitsi quilpic'a juaiconapa litaiqui'.

38 Mimuc'iyale Jesus tu'ila':

—Tolpo'note  cuenna, aimifel'mi'molhuo’
lomxiye nomuc'iyalepa locuxepa LanDios. Iiniya
ilpic'a tipo'nole lilpijahua' axehuay, tiyelocota to
lan tsilaj xanuc'. Miyelocota jipu'hua pe lomana'
axpela' lan xanuc', ilpic'a tinonintsola'. 39 Lajut't
pe lafolyomma lan xanuc' ilpic'a ticutsotaile xonca
jipuhua li'hudqui. Ja'ni tijoc'innila’ tixmocota
ilpic'a ticutsolaile petsi locutsolaiyacu lan tsilaj
xanuc'. 40 Tijoutsaf'ennila’ tit'huexi lacal'no' lam
potsateya. Mi'eyi tolta'a ti'e'eyoltsi to lan c'a
xanuc'. Ticoli tipalaic'oyi LanDios. Tijoula', xonca
titel'mi'mola' LanDios.

417esus ticutsu al cuecaj xoute' tehuelongila' lan
xXanuc' mi'nij'mi'me littomi jilpe al caxax. Axpela'
lan xanuc' ts'il'hueca Xonca tinij'miyi acueca'.
42 Jcuaitsi jilpiya anuli taca'no' apotsate. Ailopa'a
caquitomi. I'nijmi'ma oque' al tomi acobre.
Ailopa'a quipitali. 43 Jesus ijoc'i'mola’ ts'ilihuequi,
timila'":

—Iya' camilhuo' al linca: Ilque cal potsate,
aiqui'hueca, ulijpola’ locuenaye. Etoj'mipa
xonca. 4 Locuenaye ni'nij'mipd littomi jitpe, itniya
aimehue'ela’. Tipanemma acueca' littomi. Iquiya
faca'no' ailopa'a quipaneya, etoj'mipa jahuay,
ailopa'a co'nacoya loteja.

13

1 Mipalumma al cuecaj xoute' Jesus jouc'a
ts'ilihuequi, anuli ts'thuequi timi Jesus:

—Momxi, jtoxinia'l jAtsila' ilne lapic’
lilanc'ecompa al xoute'! jAtsila' lajut'ti! 2 Jesus
timi:

—Itsiya toxina ilnu'hua atsila' lajut'li. Ticuai-
huo litine jahuay tetelquehuo. Ni anuli lapic
mipo'nof'queya locuena capic.

3 Micutsu Jesus lijuala Olivo, al huenajmay al
cuecaj xoute', Pedro, Jacobo, Juan jouc'a Andrés
iloc'olai'me pe lopa'a. Icuis'e'me, timiyi:

4—Lu'itsonga', ¢te quitine mi'iya lofnespa? ¢Te
co'lya mi'iya calsina' aimicolya lo'iya iliya? ¢Te jale
malsinyacu?

5Jesus ipango'ma u'i'mola’ timila':

—Tolpo'note cuenna. Ja'mi a'i tifel'mi'molhuo’.
6 Ticuaicu axpela' linfel'miyale, tines'me anuli an-
uli: “Iya’ ninCristo, LanDios alummepa”. Iiniya

tifel'miyale'me. Axpela' lan xanuc' tepenuf'me
littaiqui'.

7’Imanc' tolcuej'me tifulenni jouc'a tifulem'me.
Aimixpailij'molhuo’. Ma tolta'a ti'i'ma. Ticol'ma
locuaicoya Lijoujma Quitine. 8 Lan xanuc' no-
mana' anuli al nacidn tixtuc'o'me, tifule'me lan
xanuc' locuenaj nacion. Lixanuc' anuli cal cue-
caj quincuxepa tifule'me lixanuc' focuena cal cue-
caj quincuxepa. Ni petsi tinu'ma tunanto, ti'i'ma
cumemma. Ma ti'onicota to lipumla taca'no', tolta'a
tipango'ma al cueca' latelcoya.

9 ’Tolpo'nole cuenna. Ticum'molhuo’, ticuaita
litmane lan tsilaj xanuc' noxpijpa lataiqui'. Tile-
com'molhuo’ lajut'li pe lafolyomma lan xanuc'. Jilpe
tipam'molhuo’. Imanc' ts'alihuequi, tolta'a lan
xanuc' tixtuc'o'molhuo’. Tilecom'molhuo’ pe lo-
mana' lincuxepa jouc'a pe lomana' lan rey. Tolta'a
ilne lan xanuc' ti'ita' quilsina' naitsi iya'. Imanc'
tulu'i'mola'.

10 "Aj'a ticuaihuo Lijoujma Quitine ni petsi
li'a lamats' tuya'am'me te ts'i'ic' lixpic'epa
LanDios, ile lataiqui' ac'a loya'apa. 11 Litine
ti'notintsolhuo',  tilecotsolhuo' pe lomana'
lincuxepd, aimolsuelmot'le'me. Aimolcua'me
lolpicuejma': “¢Te caltalai'e'ecoyacu?” Malpe al 'hora
LanDios tepi'i'molhuo’ lolpicuejma' toltalai'eco'me
al c'a. Ie lolnesyacu a'i coltaiqui' imanc', ma'
itaiqui' cal Espiritu Santo. Ique tipo'no'i'molhuo’
lolpicuejma’'.

12 *}apima ticu'ma lipima tima'ante. Cal xans
ticu'ma li'hua. La'uhuay titsolicu, tixtuc'o'me
quit'ailli' quit'mama'. Ticu'mottsi, tima'antsola'.
13 Imanc' ts'alihuequi ni petsi lolmanc'eyacu lan

xanuc' ti'ejco'molhuo’ laic'. Ja'ni tolsnet't'me, tic-
uaitsi Lijoujma Quitine toluntul'me.

14°Matoluya'apa cal profeta Daniel totta'alo'iya.
Ile pe LanDios tilaiqui tiponom'me petsi ailopa'a
lane mipo'nonyacu.

(Naitsi  noxhuef'iyacola’ ilta'a lataiqui’
ticuec'ela'.)

Ti'ila' tolta'a lo'iya, ja'ni tolmana' al distrito
Judea, tolinul—Ile, tolf'ajle lijualay. 15 Ja'ni topa'a al
toncay lomejut't aimaimuhuo motsufai'ma lome-
jutt.  Aimocua'ma: “Tipa'a laifpa’aya”. Aimi-
col'mo'. Ma tainula'. 16 Ja'ni topa'a puhuanni
cal 'ec, aimopaiconahuo mommaf'huo lopuquiya.
Ma tainula'.

17 °Acuanuc'la lacal'no' linnaila' jouc'a
notoc'alepd. Ile litine juaiconapa titelco'me.
18 Tolsa'huele LanDios aimicuaihuo latelcoya titiné
caxita.

19 °Li'a lamats' tama joupa ixhuaita axpe'
camats' mipa'a, lan xanuc' nomana' aiquitelma
to lotelcoyacu ile locuaicoya quitine. Tijoula'
aimitelcoconayacu totta'a. 20 Ja'ni LanDios tixpic'ela'
ticoltsola' ilne litiné ailopa'a contuya.  Joupa
ixpic'epa aimicolyacola' ilne litiné.  Tixinnila'
cuanuc'la lixanuc' jilne li'huijf'epola’, ipic'a
tuniul—le.

21 ’Jilne litiné ja'mi timintsolhuo': “iTolsinle!
Jifa'a icuai'ma cal Cristo”, o “Jipu'hua icuaita”,
aimol'e'me tinca littaiqui'. 22 Ticuaicu lan xanuc'
nonespa: “Iya' ninCristo”, o “Iya’ ninprofeta. Iya'
canesqui lalu'ipa LanDios.” Ilniya infel'miyale.
Ti'e'me al cueca'. Ilpic'a tinesle lan xanuc": “Itque
linca ummepa LanDios”. Ma le'a tifel'miyaleyi.

Cola' tifel'mintsola’ jouc'a li'huijf'epola’ LanDios.
Aimi'iya mifel'minyacola’. 23 Tolpo'note cuenna.
Joupa nu'ipolhuo' jahuay ite lo'iya.

24’Tijoutsola' itne titiné catelcoya ticuaihuo litine:
“Timufc'o'ma cal 'ora, cal mut'ta aimepalc'o'iya.
25 Lan xamna timefcolecu lema'a, jahuay lopa'a
jilpe lema'a tifenem'mola’.” 26 Tijouta' alsim'ma
iya'. Iya' ilque cal Xans Liximpa cal profeta
puhua lema'a. Cacuaiconanni lummahuay
quimuyohuo. Alsim'ma ninCuecaj Rey. Alsim'ma
al'onlspa ma to LanDios. 27 Jile litine cumme'mola’
lainepaluc' quema'a tiyele tefot'entsola' laixanuc'
lai'huijf'epola’. Tileconnola' ni petsi lomana’,
ilne nomana' lohuayomma !ahua', nomana'
lotsepa lahua', nomana' pe liyuf'ma cal 'ora,
nomana' pe lof'acaiyopa cal 'ora. Jahuay lipitoqui
lipexpats'qui li'a tamats' tileconnola'.

28 ’Lo'ipa al 'ec 'icux ti'onlcospa to lo'iya.
iTolcuejle! Tolsinle tuxcuaf'ela' limane' al 'ec 'icux
ti'i'ma colsina' icuaico'ma tinu'. 29 Jouc'a litine
tolsinte lo'ipa ma to lainu'ipolhuo’ ti'ia' colsina'
joupa aicuaico'ma. 30Iya' camilhuo' al tinca: Litiné
ti'ifa' to laifmipolhuo’, lan xanuc' nomajnyacu fa'a

li'a famats' ti'onttola' to lan xanuc' nomana' fa'a
itsiya litine. Anuli ti'i'ma litpicuejma’. 31 Lema'a

jouc'ali'a lamats' tijou'mola’. Laitaiqui' aimijouya.

32 °Nij naitsi ts'ixina' litine ni al ‘'hora
cacuaiconaya. Aiquilsina' lapaluc' quema'a, niiya'
i'Hua LanDios aicaixina' jouc'a. Ma le'a cai'Ailli’
tinca ixina'.

33’Imanc' tolpo'note cuenna. Ti'hua tolmaf'ite.
Aimi'i'molhuo’ to noxmaipd. Tipantsi cumlata.
Ti'hua tolsa'huele LanDios. Aicolsina' te quitine

cacuaiyoconno. 34 TItsiya lo'ipolhuo' imanc'
ti'ontcospa to li'ipola’ lam mozé mihuana'ma
litpoujna. Ilque lapoujna epi'ipola’ litmane ti'ele
cuenna lajutt Epi'ipola' lilpenic', anuli anuli.
Anuli ixc'ai'ipa ti'ela’ cuenna al puerta, timi:
“Aimoxmai'ma”. 35-36 Jouc'a imanc' aimolsmai'me.
Tolpo'note cuenna. Jani a'i cacuaiyunni
ca’huajcoco'molhuo’ tolsmaiyi. Aicolsina' te quitine
cacuaiyoconno iya' olPoujna. Aicolsina' te 'hora,
ja'ni if'acolaipa, jami nolojmay quipuqui', ja'ni
mija'a'ma langiti, jani litic'ejma’.

37 'Ma to laifmipolhuo’ imanc' jouc'a
laifnu'ipola’ jahuay, camila: “Tipantsi cumlata,
aimolsmai'me”.

14
1 Tehue'e ma le'a oquej quitine ti'i'ma al
juic Pascua. IIne litiné titem'me Ia'i petsi

aiquilai'inni levadura. Lixanuc' cal cuecaj ca'ailli’
jouc'a lomxiye nomuc'iyalepa locuxepa bLanDios
ixpic'e'me tifel'miyale'me. Tehueyi te co'iya
mi'nolyacu Jesus, tima'ate. 2 Ticuayi:

—Tijoula' al juic. Itsiya efolumma axpela' lan
xanuc', tixtulecu.

3 Jesus tipa'a lilya' Betania lejut'l Simon, ilque
lixalconapa licuana cuftine lahui lepra. Ticutsu
Jesus titesma. Icuaitsi anuli taca'no' itaic' al pulu
capic alabastro. Al pulu tinango laceite tujuej
c'a ilanc’ecompa anardo, acueca'’ lipitali. Laca'no'
ixquej'ma lejoc' al pulu. Ixcua'fi'ma laceite ljuac
Jesus. 4 Oquexi' afantsi mimana' jilpe ixtulenca,
timiyottsi:

—Joupa ejac'pa laceite. ¢Te qui'ecopa tolta'a
laca'no'? > Acueca' lipitali, to mulij'ma cal xans
no'epa canic' afane' maxnu quitine. Ja'ni cola'
icujma, cola' epii'mola’ lan xanuc', ilne petsi
aiquil'hueca.

Tipalaicoyi quixcay laca'no'.

6Jesus timila':

—Tole ti'ita'. ¢Te colpo'nocopa quixhuejma’
taca'no'? Ilque i'epa al c'a. Latenlcocopa li'epa.
7Imanc' titmana' lotpilya' xanuc' petsi aiquit'hueca.
Aimijouyacola’ ilniya. Jahuay litiné ti'i'ma
tolspic'e'me te co'iya mottoc'iyacola'. Iya' a'i. Iya'
aimalcolya capajnconaya fa'a li'a tamats'. 8 Ilca'a
faca'no' i'epa ma to li'ommaita. Ai'a alma'ma
al'huaf'impa laceite laicuerpo. Joupa alanc'epa
ai'a laminna. 91Iya' camilhuo' al linca: Ni petsi
loya'anyacu Lataiqui' loya'apa ile al c'a lixpic'epa
LanDios, jouc'a tuya'acom'me li'epa ilca'a laca'no'.

10 Judas Iscariote, ilque anuli limbamaj co-
quexi' ts'ilihuequi Jesus, i'hua'ma pe lomana' lix-
anuc' cal cuecaj ca'ailli', ticuta Jesus. 11 Iiniya
la'ailli licuej'me locuapa Judas ixoconni quileta
juaiconapa. Epi'i'me cataiqui' ti'najtse'me. Judas
ipango'ma ehue'ma te co'iya micuya Jesus, tic-
uaita quilmane la'ailli.

12 Jcuaitsi al te'a litine al juic. Ihiya al juic
titem'me la'i aiquilai'inni levadura. Jile litine
tite'me lam motl loma'anyacola’ jilpe al juic.
Ts'ilihuequi Jesus timiyi:

—¢Pe ts'opic'a calsmocoyoyacu al juic Pascua?
AHanc'eta jahuay:.

13Jesus umme'mola’ oquexi' ts'ilihuequi, timila':



San Marcos 14:14 Ixi San Marcos 14:22

—Tonlele al cueca' quilya' Jerusalén. Jilpiya
toltalecufta anuli cal xans itaic' lijuti caja'".
Tolihuejtsa. 14 Tque titsufaitsi anuli lajutt
imanc' jouc'a tolsuflaitsa. Tolmita tipoujna cajut't:
“LalPomxi ticuis'ehuo: ¢Pe copa'a lajcuarto
pe lalsmocoyoyacu al juic Pascua, iya' jouc'a
ts'alihuequi?” 15 Timuc'itolhuo' anuli al cuarto
lopa'a al toncay, joupa ixhueya. Imanc' toltaita
laltejacu, jilpiya alsmocota.

16 Tye'me ts'ilihuequi, itsuflai'me al cuecaj
quilya', ixim'me jahuay to limipola' Jesus.
Ilanc'e'me lotejacu alxmocojma al juic.

17 Lif'acotaipa icuaiyunca Jesus jouc'a limbamaj
coquexi' ts'ilihuequi. 18 Micutsotanna, mixmocoyi,
Jesus timila":

—~Camilhuo' al tinca: Anuli imanc' alcuna'ma,
anuli jifa'a foxmocopa.

19Ts'ilihuequi ixhuelmot'te'me. Anuli anuliicuit-
suf'ma, timiyi:

—¢:Te agaiya'? Iya' a'i.

20Jesus timila':

—Unc'imbamaj coquexi' anuli imanc' alcu'ma.
Itque aljac'eyi lala'i anuli al pime. 21 Iya' ilque
cal Xans Liximpa cal profeta puhua lema'a.
Cuyaicoma ma to micua al Paxi Linilingiya.
Tama totta'a laifnuyaicoya, cal xans talcuya a'ijc'a
loyaicoya ilque. Juaiconapa acueca' titelco'ma,
ticua'ma: “Cola' aicaipajntsiiya’.

22 Mitetsoyi Jesus epef'ma anuli 1a'i
ix'najtsi'i'ma LanDios, ixquenuf'ma. Epi'i'mola’
ts'ilihuequi, timila":

—Tottele. I}ta'a aicuerpo.

23 Thuof'ma al vaso. Lix'najtsi'i'ma LanDios,
uhui'i'mola’ ts'ilihuequi. Jahuay ixna'me.
24 Timila":

—Ilta'a aijuats’, tilinc'i'ma al ts'e quitaiqui’
LanDios lopo'no'ipola’ lixanuc'. Iya' caxcuajai'ma
laijuats’ tuntul—le axpela'. 25 Iya' camilhuo'
al linca: Jifa'a li'a lamats' aicaxnaconaya vino.
Ticuaitsi litine lan xanuc' tixinte LanDios micuxe,
jite litine caxnacona'ma al ts'e vino.

26 Lijoupa lunac'copa LanDios ipalunca. Iye'me
lijuala Olivo. 27 Jesus timi ts'ilihuequi:

—Ilta'a lipuqui' imanc' tolanaj'mottsi, alpo'no'ma
caituca'. Ti'i'ma to muya'e’ al Paxi Linilingiya,
ticua: “Caxcai'e'ma tlilpoujna lam mot'l, ilque
tima'ma. Lam mot't teca'ne'mottsi.” 28 Tijoula'
camaf'inala’ ca’huama al distrito Galilea.
Ca’huaicotolhuo' jilpiya.

29 Pedro timi Jesus:

—Tixtuc'otso' jahuay laipimaye, tama tenajt-
soltsi,iya' a'l.

30Jesus timi Pedro:

—~Cami'mo’ al linca: Itsiya lipuqui' ai'a tija'a'ma
langiti oquemma, ima' tones'ma afanemma:
“Aicainimetsaijma Jesus”.

31Pedro ti'hua tipalaic'o Jesus, ihui'ipa, timi:

—Tama alma'atsonga' iya' ima’, aicanesya:
Aicainimetsaijma Jesus. Ni anulemma canesya
tolta'a.

Ma' anuli ines'me jahuay locuenaye.

32 Jcuaitsa al lugar cuftine Getsemani. Jesus
timila' ts'ilihuequi:

—Imanc' tolcutsolaile fa'a. Iya' capalaic'ota
LanDios.

33 Ileco'mola’ Pedro, Jacobo jouc'a Juan.
Ipango'ma tixina acueca' juaiconapa ile lo'iya,
tixhuelma juaiconapa. 34 Timila' lam fantsi:

—Juaiconapa cahuosma, ma tocomma atma'ma
quixhuejma'. Tolmanenca jifa'a. Aimolsmai'me.

35 Uyai'ma huata, ixpats’huai'ma !amats'.
Tixa'’hue LanDios ja'ni ti'i'ma tuyaicotsi jile al
'hora. 36 Timi:

—Abba, mai'Ailli’, ima' jahuay nipajnya to'e'ma.
Lilonc'e'ela' ilta'a laiftelcopa. Ma caxa’huehuo'
tolta'a jouc'a camihuo": Ti'ila' lofxpic'epa ima’, a'i
latenicocopaiya'.

37 Ipaiconanni, icuaitsi pe lomana' lam fantsi
ts'ilihuequi. Ixim'mola’ tixmaiyi. Timi Pedro:

—Simon, (ima toxmay? ¢Te aimi'iya
momaf'iya ni anulij hora? 38 Tolmaf'ite jahuay

imanc'. = Tolsa'huele LanDios titoc'itsolhuo’
aimehuaiyim'mothuo'. Imanc'  tolcuayi:

“Alsnet't'me”. A'l, aimi'iya. Lolcuerpo ailopa'a
quipujfxi.

39 Thuacona'ma, tixa'hueconata LanDios. Ma'
anuli ixahue'econa'ma. 40 Ipaiconanni icuaiy-
ocontsi pe lomana' lam fantsi, ixingona'mola' tix-
maiconayi. Tixinyi timufquemma lit'v'. Ticui
quilehui. Aiquilsina' te cotalai'e'eyacu Jesus.

41 Thuacona'ma. Ipaiconanni. Joupa i'ipa
afanemma. Icuaiyocontsi pe lomana' lam fantsi.
Timila":

—Imanc', ¢ti'hua tolsmaiyi? ¢Tolunxajyi? Ne',
ti'ila". Ixhuaita lai'hora. Iya' ilque cal Xans Liximpa
cal profeta puhua lema'a. |Tolsinte! Alcu'ma.
Al'nol'ma lan xanuc', ilne aimimetsaicoyi LanDios.

42 iTolsolinca! jLepd! Joupa icuaico'ma ilquiya
lalcuya.

43Mipalay Jesus icuaitsi Judas, ilque anulilimba-
maj coquexi' ts'ilihuequi Jesus. Ilecola’ axpela' lan
xanuc' iltaic' lit'espada jouc'a lit'ec. Ilne lan xanuc'
ummempola' lixanuc' cal cuecaj ca'ailli' jouc'a
lomxiye nomuc'iyalepa locuxepa LanDios, jouc'a
lan tsilaj xanuc' noxpijpa lataiqui'. 44 Itque tocuya
Jesusjoupau'ipola'te ts'i'ic' mimetsaicoyacu Jesus.
Joupa imipola": “Cal xans laiftuc'oya jilque tol'noHe.
ToHecote. Aiminuc'e'molhuo’.”

45 Licuaitsi jilpiya Judas aiquicol'ma itoc'huai'ma
pe lopa'a Jesus, timi:

—ijMomxi!

[tuc'o'ma. 46 Lan xanuc' inol'me Jesus.
Aicux'mas'me.

47Tipa'a anuli ts'thuequi Jesus tecaxu jilpe. Ilque
ipa'ama li'espada, ixcai'e'ma limozo cal cuecaj
ca'ailli’, etec'e'e'ma lix'mas.

48 Jesus ipalaic'o'mola’ ilniya licuai'me ti'noke,
timila'":

—¢Te colcuaiyoco'me fa'a ottaic' lot'espada jouc'a
lont'ec? ¢Ja'ni tolna'a al'nola'? ¢Aga tolcuayi: “Itque
inma'ahuale”? 49 Itine itine almajmpd anuli jitpe al
cuecaj xoute', aical'noti. Ne', ti'ila' ma to loya'apa
al Paxi Linilingiya. Ticuicomma tenanta'jahuay ite
lataiqui'.

50 Lixanuc' Jesus inulai'me, ipo'no'me Jesus
quituca'.

51 Jilpe tipa'a anuli lamijcano ihuequi Jesus.
Ilque lamijcano iju'eyoxi ma le'a lisdbana. Jouc'a
i'notim'me. 52 Lamijcano ipanenni lisdbana, inu'ma
amila.

53 Tleco'me Jesus pe lopa'a cal cuecaj ca'ailli'.
Jilpiya efot'te'moltsi lixanuc' cal cuecaj ca'ailli'
jouc'a lan tsilaj xanuc' noxpijpd lataiqui', jouc'a
lomxiye nomuc'iyalepalocuxepa LanDios. 54Pedro
i'huanc'e’'ma aculi'. Itsufai'ma tipuna quejut't cal
cuecaj ca'ailli'. Jilpe icutsingai'mola’ lepaluc' cal
cuecaj ca'ailli'. Jilpe tunga tifununc'eyoltsi anuli.

S5 Lixanuc' cal cuecaj ca'ailli' jouc'a jahuay nox-
pijpa lataiqui' tehueyi naitsi nocufya Jesus. Tolta'a
ti'i'ma tima'ante. Aiqui'ic'. 56 Axpela' lan xanuc'
tuyout'tecoyi Jesus, ma le'a tifellaiqueyi. Anuli an-
uli, ituca' ituca' tinesqui. Aiqui'ic' anuli littaiqui'
lonespa. 57 Oquexi' afantsi itsolinca uya'a'me
ocuena lafellaiqueya, timiyi:

58 —Illanc' alcuejpd ilque linespa, ticua: “Iya’
nulemma catel'ma ilta'a al cuecaj xoute' lilanc'epa
lan xanuc'. Tuyaila' afane' quitine iya' joupa
ailanc'econapa ocuena. Ile a'i quilanc'e'e lan
xanuc'.”

59Ni ilne nonespa aiqui'ic’' anuli littaiqui'.

60Itsahuenni cal cuecaj ca'ailli’, icuis'e'ma Jesus,
timi:

—¢Te ima' aimotalai'ecoyacoxi? ¢Te onespa ile
lataiqui', o aiconesqui?

61 Aiquitalai'e. Ailopa'a quitaiqui'. Cal cuecaj
ca'ailli' icuis'econa'ma, timi:

—¢Te Ima' unCristo? ;Te ima' i'Hua cal Paxi
CanDios?

62Jesus timi:

—Ma' iya. Iya' ilque cal Xans Liximpa cal
profeta pu'hua lema'a. Imanc' alsim'ma cacut-
suya al c'a camane cal Cuecaj Rey. Alsim'ma

quimuyohuo lema'a, cacuaiyoconno tamats' nolo-
jmay cummahuay lema'a.

63 Cal cuecaj ca'ailli its'al'ma lipijahua’, imujpa
lipoyac'. Aiquetenlcocojma locuapa Jesus. Timila'
lixanuc'":

—Itsiya, ¢te calahuecoyacola' ocuenaye lan
xanuc' ticufle? 64 Imanc' olcuejpd lonespa.
Etets'ipa LanDios. ¢Te colcuapa imanc'?

Jahuay icuxeco'me Jesus, ticuayi:

—Tipa'a lijunac'. jTima'anle!

65 Oquexi' afantsi ipango'me itsulco'me,
ifi'e’eco'me ijahua' li'u’, untaf'me li'a, ipa'me,
timiyi:

—Tocua'ata', ¢naitsi lipa'mo'?

Lepaluc' cal cuecaj ca'ailli' ipets'me camane
jouc'a.

66 Pedro ipanenni al 'ocay, ticutsu tuna. Uyai'ma
anuli licriada cal cuecaj ca'ailli'. 67 Ixim'ma Pedro
tifununc'eyoxi jilpe tunga. Ehuelojm'ma, timi:

—Ima' jouc'a omihuequi cal xans tas Nazaret,
itque Jesus.

68 Pedro icuanajpa, timi:

—Aicaixina'. Aicaicueca lofnespa.

Ipanni, ecax'ma pe lopa'a al puerta. Ija'a'ma
angiti.

69 tLajcriada nopa'a jilpe ixim'ma Pedro.
Ipalaic’o'mola’ nacaxhuotanna, timiconala':

—Ilca'a anuli ilniya ts'ilihuequi Jesus.

70 Pedro icuanajcona'ma. Uyai'ma ni huata, ilne
nacaxhuotanna jilpiya timiyi Pedro:

—Ima' jouc'a mihuequi Jesus. Ima' mas Galilea.

71Pedro ipango'ma i'e'ma jurar, timila":

—Iya' camilhuo' al linca. Jami a'i, jalma'ala’
LanDios! Iya' aicainimetsaijma ilque cal xans
lolpalaicopa.

72 Aiquicol'ma, ija'acona'ma langiti =~ Pedro
i'mujuaitsi limipa Jesus: “Al'a tija'a'ma
oquemma langiti, ima' tones'ma afanemma:
Aicainimetsaijma Jesus.” Li'nujuaitsi ile lataiqui'
Pedro ijoj'ma.

15

1 Lilic'ejma lixanuc' cal cuecaj ca'ailli, lan
tsilaj xanuc', lomxiye nomuc'iyalepd locuxepa
LanDios jouc'a jahuay noxpijpa lataiqui' ixpic'e'me
lo'e'eyacu Jesus. Aiquicol'ma, ifi'e'me, ileco'me pe
lopa'a Pilato, ilque incuxepa romano. Jilpe icu'me.
2Pilato icuis'e'ma Jesus, timi:

—¢Ima' ifrey lan xanuc' judio?

Jesus italai'e'e'ma, timi:

—Al tinca lofcuapa.

3Lixanuc' cal cuecaj ca'ailli'icuf'me juaiconapa.
4Pilato icuis'econa'ma, timi:

—¢Te ima' aimotalai'ecoyacoxi? Joupa ocuejpa.
Ticufhuo' acueca'lo'epa.

5Jesus aiquitalai'e. Pilato aiquixina' te cocuaya.
Icuapa lipicuejma': “Iica'a Jesus, ¢te aimitalai'e?”

6 Ajuic ajuic Pascua, Pilato ticu lane lan xanuc'
tixahue'ete anuli litats'iya, tux'mas'ma. 7 Itta'a al
juic tipa'a anuli litats'iya cuftine Barrabds. Ilquiya
i'motinc'innila’ jouc'a liyejmalepd. Ilniya itsolimma
ehuoc'huaipa cal gobierno romano. Ima'apa lan
xanuc'. 8 Icuaitsa lan xanuc' pe lopa'a Pilato.
Ixa’hue'me ti'ela' ma to mi'ay. 9 Pilato icuis'e'mola’,
timila':

—¢Nai  ts'olpic'a? Imanc' unc'ijudio, ¢te
cux'mas'ma lolrey?

10 Tolta'a licua'ma Pilato, imetsaicola' ilne lix-
anuc' cal cuecaj ca'ailli'. Ixina' te ts'i'ic' litpicuejma’'.
Ixina' ti'eyi laic' Jesus, toliya joupa icupa.

11 Lixanuc' cal cuecaj ca'ailli' icuxe'me, imi'me
lan xanuc' timile Pilato tux'masnala’ Barrabas.
12 Pilato icuis'econa'mola’, timila':

—Ilque olacui'ipa olrey, ite caif'e'eya ilquiya?

13TJja'acona'me, italai'e'me, timiyi:

—iTapalts'ijnla' lancruz!

14 Pjlato icuis'e'mola’, timila':

—¢Te caifnepalts'ijncoya lancruz? ¢Te quixcay
qui'epa?

[ja'a'me ujfxi, timiyi:

—iTapalts'ijnla’ lancruz!

15 Pilato ipic'a tetenicocotsola' lan xanuc'. I'e'ma
to lixa'hue'me. Ux'masna'ma Barrabas, icuxe'ma
tipalojle Jesus. Epi'ipola’ lan soldado tepalts'ijnta
lancruz.

16 Lan soldado ileco'me Jesus luna lejutt cal
gobernador.  Jilpiya luna cuftine al Pretorio.
Jitpiya efotte'moltsi jahuay lilf'as soldado.
17 Ttats'mi'me Jesus lunxali cumi quijahua', ma
to lilpijahua' lan rey. Ipuf'me anuli al corona
quitac, ic'ommof'i'i'me lijuac Jesus. 18 Ipango'me
inom'me, ijja'a'me:

—iAlnonghuo', ima' itrey lan xanuc' judio!

19 Tuntaf'e’'eyi lijuac ajaxa, titsulc'oyi.
Exc'onlingai'me. 20 Lijoupa lixocopa, ipa'e'e'me
lunxali cumi quijahua’, itats'micona'me ma
lipijahua'. Ileco'me ipa'anca lema quilya',
tepatlts'ijnta lancruz.

21 Miyeyi lane italecuf'me anuli cal xans cuf-
tine Simon, las Cirene. Ilque il'ailli' Alejandro
jouc'a Rufo. Icuaico'ma quihuayonamma cal 'ec.
Icuxe'e'me titaila' lencruz Jesus.

22 Jcuai'etsa Jesus petsi cuftine Golgota,
luhuatquemma: Lamats' Quecoye. 23 TJilpiya
icufime al vino ihuantsi al mirra. Ja'ni tixnala'
aijtine mixingufcoya lumla. Jesus aiquixnaic'.
24 Epatts'ingim'me lancruz. Lan soldado if'ilco'me
lipijjahua’, naitsi nolijya. Anuli anuli tulijma
locuaiya quimane.

25 Ixhuaita al pelta 'hora lepalts'ijim'me Jesus
lencruz. 26 Iponompd lacaxma loya'apa licuxe-
compa Jesus, ticua: “Iica'a itrey lan xanuc' judio”.

27 Jesus epatlts'ingimpola' oquexi' linma'ahuale.
Anuli tipa'a al c'a camane, locuena loxa camane.
28 Ma totta'a enanlcopa al Paxi Linilingiya loya'apa:
“I'e'empd ma to lo'e'enyacola’ lan xanuc' ni'epa
lixcay”.

29 Lan xanuc' noyalaicopa jilpiya imiloj'me
cataiqui', ife'ne'me tifjuac, timiyi:

—Ima'lofmetelya al cuecaj xoute', tijoula' afane’
quitine joupa olanc'econapa, 30 ne', taimunni
lomencruz. jTonltu'exoxi!

31Lixanuc' cal cuecaj ca'ailli’, jouc'a lomxiye no-
muc'iyalepalocuxepa LanDios ixoco'me, timiyottsi:

—Ilque unlu'epola’ locuenaye. Itsiya aimi'iya
muntu'eyacoxi. 32 Illanc' ixanuc' Israel, ja'ni itque
alrey, ja'ni aCristo, jtimunni lencruz! Alsinle illanc’,
tijoula' lapenuf'me.

IIniya lepalts'ingimpola’ Jesus imiloj'me cataiqui'.

33Li'i''ma menac'o imufc'o'ma jahuay lema'a. Ni
petsili'a famats' tocomma ipuqui'. 3¢ Al fanej hora
lummuhuijma’ Jesus ija'a'ma ujfxi, ticua:

—Eloi, Eloi, ¢lama sabactani?

Iliya lohualquemma ticua: “Ima’ mainenDios, ¢te
calacanujcopa?”

35 Timana' lan xanuc' nacaxotanna jilpiya
icuej'me lines'ma Jesus, ilniya lines'me:

—iXinta'l Tijoc'i cal profeta Elias.

36 Anuli cal xans icuaiconni tinu, ijac'eco'ma
al esponja acuxac vino. Icants'i’ma al jaxa,
imof'e'ma lico Jesus, titsif'la’. Iique cal xans ticua:

—iTole! Alsim'me ja'ni ticuaihuo Elias, tipulna'ma
lencruz.

37 Jesus ija'a'ma ujfxi. Exnalif'ma, imana'ma.
38 Lijahua' lojujnya al cuecaj xoute' its'alquenni
quituca', al toncay itejmay tamats'. Ile lijahua’
lipa'ne jilpe Lajut't Xonca al Paxi.

39 Nocuxepola' lan soldado tecaxu anujnca
lencruz Jesus, tehuelonge. Ixim'ma Jesus lima'ma
ma mija'e’ tolta'a. Ticua:

—Ma' alinca ilca'a cal xans i'Hua LanDios.

40 Timana' lacal'no' tecaxotanna aculi', tehuelo-
jnyi. Tipa'a Maria las Magdala, tipa'a Maria
quil'mama' Jacobo y José. Ilque Jacobo lecui'impa:
Lijoujma. Jouc'a tipa'a laca'no' cuftine Salomé.
41 Mipa'a Jesus al distrito Galilea ilniya lacat'no'
ihuejpa Jesus, itoc'ipd, ites'mipa. Malpiya tehuelo-
jnyi Jesus mipa'a lencruz timana' locuenaye la-
cal'no' jouc'a. Ilne y Jestds anuli icuaiyunca
Jerusalén.

42 Tfe litine avispera. Lihuequi litine itine conx-
ajya. Joupa if'acotaipa. 43 Anuli cal xans cuftine



San Marcos 15:44 Ixxi San Marcos 16:5

José, las Arimatea, i'hua'ma ixintsi cal gobernador
Pilato. Ilque José acuecaj xans, anuli pe ilniya
nafot'tepoltsi noxpijpa lataiqui'. Ique i'huaijma
ticuaitsilitine jahuay lan xanuc' tihuejcote LanDios
lifCuecaj Rey. José i'e'e'moxi acueca' lunxajma'.
Itsufai'ma pe lopa'a Pilato, ixahue'etsi tepi'inalte
licuerpo Jesus. 44 Pilato ticua: “Ma' imaf'i' Jesus,
aiquimac™. Jjoc'i'ma nocuxepola' lan soldado.
Icuis'e'ma ja'ni joupa imapa Jesus. 45 Nocuxepola'
lan soldado timi: “Linca, joupaimapa Jesus”. Pilato
epi'i'ma lane José tilecotsi licuerpo Jesus.

46 José iputna'ma licuerpo Jesus jilpe lencruz.
[ju'eco'ma afujca quijahua' lilanc'ecompa alino,
ima'apa ats'e. I'micohuo'ma anuli lunts'eja’,
ipuc'o'iya lapic. Imef'ma anuli cal cueca' capic,
ipamneco'ma lico lunts'eja’. 47 Maria las Magdala,
jouc'a Maria qui'mama' focuenaj José, ehuelojm'me
pe lipo'no’enghuo'me licuerpo Jesus.

16

1 Luyai'ma litine conxajya Maria tas Magdala,
Maria qui'mama' Jacobo, jouc'a taca'no' Salomé,
iye'me i'natsa laceite tujuej c'a ti'huof'ita licuerpo
Jests. 2 I'ima quitine al te'a quitine al xam-
ano. (Iliya adomingo.) Tipammaiyumma cal 'ora,
icuaitsa tunts'eja'. 3 Timiyottsi:

—¢Naitsi lalitonc'e'eyaconga' lapic leti'icoya lico
cunts'eja'?

4 Lixim'me lico cunts'eja’ ixim'me joupa
itonc'empa lapic, ipo'nompa jilpe anuli liju’. Hque
lapic juaiconapa acueca'. > Itsuflai'me lunts'eja’,
iximme al c'a camane ticutsu anuli amijcano.

Afujca lipijahua’, axehuay. Ixpailij'mola’.
6 L.amijcano timila':

—Aimixpailijmolhuo’.  Tolahueyi Jesus 1as
Nazaret, malque lepalts'ingimpa. Ilque ailopa'a
fa'a. Joupa imaf'inapa. iTolahuelonguncal!
Jifa'a lipo'no'empa licuerpo. 7 Imanc' toniente,
tolu'itsola' ts'ilihuequi Jesus, jouc'a Pedro,
tolmitsola": “Jesus ti'hua'ma Galilea. Tolcuaitsa
jilpiya toltalecufta ma to limipolhuo'.”

8 Lacal'no' ipalunca tunts'eja'. Inul'me.
Juaiconapa tixpailiquila’, tiyula'. Nij naitsi lu'ipa.

9 Jesus imaf'ina'ma litic'ejma’ al te'a quitine al
Xamano, itiyaadomingo. Imuj'moxi ate'a Marialas
Magdala, ilque taca'no' lipa'empa acaitsi lontahue.
10 ique i'hua'ma u'itsola’ liyejmalepa Jesus. Iiniya
tihuotsoyi, tijolijyi. 11 Maria timila':

—]Jesus imaf'i'. Iya' aiximpa.

IIniya aiquil'aic' linca locuapa.

12 Jests imujcona'moxi pe lomana' oquexi'
ts'ilihuequi. Jilniya tiyeyi lane ticuaita cal 'ec.
Imuj'moxi tocomma ipaicomma. 13 Iine loquexi'
ipailiconanca, licuaitsa pe lomana' lilpimaye,
uya'a'me liximpa Jesus. Lilpimaye inescona'me:
“A'ij tinca”.

14 Lijou'ma Jesus imuj'moxi pe lomana' limba-
maj nuli ts'ilihuequi. Iiniya titetsoyi. Itale'mola’
ilniya nonespd: “A'ij linca ile loya'apa lalpimaye.
Aiquimaf'i' Jesus.” Ixim'mola’ ata lilpicuejma’.
15Jesus timila':

—Tonlele ni petsi li'a lamats'.  Toluya'atsa
Lataiqui' loya'apa ile al c'a lixpic'epa LanDios.
Tolu'itsola' jahuay lan xanuc'. 16 Iine napenufyacu

Lataiqui', tepolile, ilniya tuniul'me. Naitsi
aimepenufi Lataiqui', ilque tecani'ma.

17 *Tixinim'me al cueca' lo'eyacu ilne napenu-
fyacu Lataiqui'. Tipa'a'me lontahue litsuflaipa
lan xanuc', tipalai'me ituca' littaiqui'. 18 Ja'ni
ti'noHe lainofat't o tixnatle cafxi cummaiya ailopa'a
co'e'eyacola’. Tixpayaf'me litmane lafcuallay, ilne
tixalcona'mola'.

19 Lijoupa limipola' tolta'a cal'Ailli' Jesus
if'ajna'ma lema'a. Jilpe icutsingaitsi al c'a camane
LanDios.

20 Ts'ilihuequi Jesus ipalunca. Ni petsi uya'atsa
Lataiqui', ile loya'apa al c'a lixpic'epa LanDios.
LanDios liyejmalepa, 1i'e'ma acueca' Tolta'a
imuc'imola' lan xanuc' alinca Lataiqui' loya'apa
ts'ilihuequi Jesus.

